
“ የዓድዋን ድል ... ወደ ገጽ 4 ዞሯል

በጋዜጣው ሪፖርተር 

አዲስ አበባ፡- ሃይማኖቶች የሕዝቦችን ሰላም፣ 
አንድነትና መከባበር ለማጎልበት ትልቅ ሚና እንዳላቸው 
የኢፌዴሪ ፕሬዚዳንት ሳህለወርቅ ዘውዴ አስታወቁ:: 
የመጀመሪያው አህጉር አቀፍ የሃይማኖቶች የትብብር 
ሳምንት ጉባኤ በአፍሪካ ህብረት አዳራሽ እየተካሄደ 
ይገኛል::

በጉባኤው ላይ በበይነ መረብ መልእክት ያስተላለፉት 
ፕሬዚዳንት ሳህለወርቅ ዘውዴ እንደተናገሩት፤ 
በምንኖርበት ዓለም የሃይማኖቶች አዎንታዊ ሚና ሊዘነጋ 
አይገባም:: 

 የሰዎችን መልካም ስብዕና ለማጉላትና ለመገንባት 
ሃይማኖትን እንደመሳሪያ መጠቀም ይገባል ያሉት 
ፕሬዚዳንት ሳህለወርቅ፤  በሃይማኖቶች መካከል 
የሚኖረው መከባበርና ትብብር ለሰላም መጎልበትና 
ለእድገት መፋጠን የጎላ ሚና እንደሚኖረውም ገልፀዋል::

 የኢትዮጵያ የሃይማኖት ተቋማት ጉባዔ ዋና ሰብሳቢ 
ሊቀ ትጉሃን ቀሲስ ታጋይ ታደለ በበኩላቸው፤ ጉባኤው 
በዋናነት አህጉራዊ በሆኑ ጉዳዮች በተለይም በሰላም፣ 
በሰብዓዊ ክብር፣ በአካባቢ ጥበቃ፣ በዘላቂ ልማትና 
በሃይማኖት ነጻነት ላይ የሚያተኩሩ ጭብጦች ላይ 
እንደሚመክር ገልፀዋል።

“ሃይማኖቶች የሕዝቦችን ሰላም፣ አንድነትና መከባበር 
ለማጎልበት ትልቅ ሚና አላቸው”

- የኢፌዴሪ ፕሬዚዳንት ሳህለወርቅ ዘውዴ 

ሞገስ ተስፋ 

አዲስ አበባ፡- የዓድዋን ድል በሚመጥን መልኩ 
በሚገባ በመዘከርና በዜጎች አስተሳሰብ ውስጥ እንዲሰርጽ

127ኛውን 
የዓድዋ በዓል 

በታሪካዊው ይስማ 
ንጉስ ለማክበር ቅድመ 

ዝግጅት ተደርጓል

“የዓድዋን ድል በመዘከርና በዜጎች 
አስተሳሰብ ውስጥ እንዲሰርጽ በማድረግ 

ለሌላ ድል እንዲሰለፉ ማድረግ ያስፈልጋል”
-  ፕሮፌሰር ሹመት ሲሻኝ

በባህርዳር ዩኒቨርሲቲ የታሪክ ተመራማሪ

“ሃይማኖቶች ... ወደ ገጽ 4 ዞሯል

. 273 ተማሪዎች ሽልማትና የስኮላርሺፕ ዕድል ተሰጣቸው

“ጥበብና ዕውቀትን አብዝቶ በመፈለግ ከሰራችሁ 
የነገዋን ኢትዮጵያ የምትገነቡ መሐንዲሶች ትሆናላችሁ” 

ጌትነት ተስፋማርያም

አዲስ አበባ፡- ከፍተኛ ውጤት ያመጣችሁ 
ተማሪዎች ጥበብንና ዕውቀትን በመፈለግ ከሰራችሁ 

የነገዋን ኢትዮጵያ የምትገነቡ መሐንዲሶች ትሆናላችሁ 
ሲሉ ጠቅላይ ሚኒስትር ዶክተር ዐቢይ አሕመድ 
ተናገሩ። በ2014 ዓ.ም የ12ኛ ክፍል ብሔራዊ ፈተና 
ከፍተኛ ውጤት ያስመዘገቡ 273 ተማሪዎች ሽልማትና 

ወደውጭ አገራት ሄደው እንዲማሩ የስኮላርሺፕ ዕድል 
ተሰጣቸው።

ትናንት በኢትዮጵያ ሳይንስ ሙዚየም በተካሄደው

- ጠቅላይ ሚኒስትር ዐቢይ አሕመድ

“ ጥበብና ዕውቀትን ... ወደ ገጽ 4 ዞሯል

ክፍለዮሐንስ አንበርብር

አዲስ አበባ፡- ባለሃብቶች ከአቪዬሽን ኢንቨስትመንት 
በተጨማሪ በሰው አልባ አውሮፕላኖች ቴክኖሎጂ ላይ 
መሠማራትና የድሮን አገልግሎት መስጠት እንደሚችሉ 
የኢትዮጵያ ሲቪል አቬዬሽን ባለስልጣን አስታወቀ:: 
በኤሮ ስፔስ ማኑፋክቸሪንግ ላይም ባለሃብቶች መሳተፍ 
የሚችሉበት ዕድል ተፈጥሯል::

የኢትዮጵያ ሲቪል አቬዬሽን ባለስልጣን ዋና 
ዳሬክተር አቶ ጌታቸው መንግስቴ በተለይም ለኢትዮጵያ 
ፕሬስ ድርጅት እንደገለፁት፤ በቀጣይ ሰው አልባ 
አውሮፕላኖች የአቬሽን ኢንዱስትሪውን መቆጣጠራቸው 
አይቀርም:: ይህን በተመለከተ የድሮን አገልግሎት መስጠት 
ብቻ ሳይሆን ድሮኖችን እዚህ እስከመገጣጠም ድረስ 
መሠራት አለበት:: ሰው አልባ አውሮፕላን የሚገጣጥሙት 
አካላት ካሉም ሊደገፉ ይገባል  ብለዋል::

ባለሃብቶች በድሮን ቴክኖሎጂ መሰማራት ከፈለጉም፤ 
ድሮን መገጣጣምና ማምረት ውስጥ ቢገቡ አዋጭ 
ስለመሆኑም መክረዋል:: በአሁኑ ወቅት ሰው አልባ 
አውሮፕላኖች የዓለምን ቀልብ የሳቡና የፉክክር መስክ 
በመሆናቸው በዚህ ላይ በፍጥነት መግባት እንደሚገባም 
አስገንዝበዋል::

ሰው አልባ አውሮፕላኖችን የማምረት ፈቃድ 
ሲሰጥ ከደህንነት አኳያ ትልቅ ጥንቃቄ የሚፈልግ 
መሆኑን የገለፁት አቶ ጌታቸው፤ ይህን በተመለከተ 
በባለስልጣኑ በኩል ‹‹ሬጉሌሽን›› ወጥቷል:: በተጨማሪም 
ከሚመለከታቸው የደህንነት ተቋማት ጋር ውይይት 
በመደረጉ እንደየድርሻቸው ኃላፊነታቸውን ይወጣሉ:: 
ይሁንና የኢትዮጵያ ሲቪል አቬሽን ባለስልጣን በዋናነት 
ተቆጣጣሪ ይሆናል ብለዋል::

ዋና ዳይሬክተሩ እንዳሉት፤ ባለሃብቶች በኤሮ 

ልጅዓለም ፍቅሬ

አዲስ አበባ፦ የገቢ እድገቱን የሚያስቀጥልና 
የግብር ከፋዮችን የህግ ተገዢነት የሚያሳድግ ሀገር 
አቀፍ የታክስና የጉምሩክ ህግ ተገዥነት ንቅናቄ  
ከነገ ጀምሮ  ለአንድ አመት እንደሚካሄድ የገቢዎች 
ሚኒስቴር አስታወቀ።  

የገቢዎች ሚኒስትር አይናለም ንጉሴ እና 
የጉምሩክ ኮምሽን ኮሚሽነር ደበሌ ቃበታ በጋራ 
በሰጡት መግለጫ እንዳስታወቁት፤ በንቅናቄውም 
ለማህበረሰቡ ግንዛቤ የማስጨበጥ ስራ፤ ከክልል እና 
ከፌዴራል ገቢ ሰብሳቢ ተቋማት ጋር የጋራ መድረክ 
እንዲሁም ጉብኝቶችም እንደሚኖሩ ገልጸዋል። 

የንቅናቄ መርሃግብሩ "ግብር ለሀገር ክብር" 
በሚል መሪ ቃል ከተያዘው የካቲት ወር 2015 ጀምሮ 
እስከ  የካቲት 2016 ዓ.ም  ድረስ እንደሚቆይም 
ተጠቁሟል፡፡

የገቢዎች ሚኒስትር ወይዘሮ ዓይናለም ንጉሴ 
በመግለጫው ወቅት እንደተናገሩት፤ የካቲት ወር 
ለእኛ ለኢትዮጵያውያን ብሎም ለአፍሪካውያን 
ኩራት የሆነው የዓድዋ ድል በዓል የሚከበርበት 
በመሆኑ አባቶቻችን በዓድዋ ላይ የተቀዳጁትን 
ጠንካራ ኢኮኖሚ በመገንባት ከድህነት ልንላቀቅ 
ይገባል፡፡

የሃገር ሉአላዊነትን ለማስከበር ሁሉም 
ኢትዮጵያዊ ከዳር ዳር በመሰባሰብ ያደረግነውን 
አርበኝነት የአሁኑ ትውልድ በኢኮኖሚውም 
መድገም አለበት ሲሉም ተናግረዋል፡፡ 

ሚኒስትሯ አክለውም፤ የንቅናቄው አላማ 
በየደረጃው የሚገኘውን የማህበረሰብ ክፍል ግብር 
መክፈል የዜግነት ግዴታ መሆኑን እንዲያውቅ 
ግንዛቤ መፍጠርና የንግዱ ማህበረሰብ፣ ፖሊሲ 
አውጪዎች፣ የሃይማኖት ተቋማት፣የፍትህና የህግ 
አስከባሪ አካላት፣ምሁራን እንዲሁም የሚድያ 
ተቋማት  የየድርሻቸውን እንዲወጡ ማስቻል ነው 
ብለዋል፡፡

ገቢ ለሀገር ኢኮኖሚ ግንባታ ያለው ሁለንተናዊ 
ጠቀሜታ ትልቅ ነው ያሉት ወይዘሮ አይናለም፤ 
ባለፋት ጥቂት ዓመታት በገቢው ዘርፍ የተመዘገቡ 
ስኬቶች ትልቅ ቢሆኑም ኢትዮጵያ ካላት የመልማት 
አቅም አንጻር ገና ብዙ መስራት ይኖርባታል 
ብለዋል።

የጉምሩክ ኮምሽን ኮሚሽነር አቶ ደበሌ ቃበታ 
በበኩላቸው  በጉምሩክ ታክስ ላይ የሚታዩ 
ማጭበርበሮችን በመከላከል ረገድ ጠንካራ 
ሥራ እየተከናወነ ይገኛል፡፡ ህብረተሰቡም የህግ 
ተገዥነትን የሚያሳድጉ ሥራዎች ላይ ያለውን 
ተሳትፎ ማጎልበት ይጠበቅበታል ብለዋል፡፡ 

እንደ ኮሚሽነሩ ገለጻ፤ ኮሚሽኑ እራሱን 
በቴክኖሎጂ በማደራጀት የተሻለ አገልግሎት 
በመስጠት ላይ ቢሆንም በውስጡ ያለው ህገ 
ወጥነት የገቢና ወጪ ንግዱን እየጎዳው እንደሆነ 
ገልጸዋል። 

በመሆኑም በንቅናቄው ሰፊ የቁጥጥርና ህገ 
ወጦችንም በመለየት የህግ የበላይነትን የማረጋገጥ 
ስራ ይሰራል ብለዋል። 

አቶ ደበሌ አክለውም ኮንትሮባንድና ህገወጥ 
ተግባራት በአጠቃላይ የንግድ  ስርዓቱ ላይ 
የሚያሳድሩትን ተፅዕኖ ለመቀነስና የሚስተዋሉ 
የግንዛቤ ክፍተቶችን ለመሙላት ሀገራዊ ንቅናቄው 
ጥሩ አጋጣሚ እንደሆነ ተናግረዋል፡፡

ሕገ-ወጥነትና የኮንትሮባንድ ንግድ በአገር 
ኢኮኖሚ ላይ የሚያደርሱትን ጉዳት በጋራ 
ለመከላከል የሚያስችሉ የግንዛቤ ስራዎች 
በንቅናቄው ከሚከናወኑ ተግባራት መካከል አንዱ 
መሆኑንም ጠቁመዋል።

በጋዜጣው ሪፖርተር 

አዲስ አበባ፦ የአዲስ አበባ ከተማ አስተዳደር 
ለቦረና ዞን የድርቅ ተጎጂዎች ከተለያዩ ተቋማት እና 
የህብረተሰብ ክፍሎች ያሰባሰበውን ከ250 ሚሊዮን 
ብር በላይ የዓይነትና የገንዘብ ድጋፍ ለኦሮሚያ ክልል 
መንግስት አስረከበ።

የአዲስ አበባ ከተማ አስተዳደር ለቦረና ዞን 
የድርቅ ተጎጂዎች ከተለያዩ ተቋማት እና የህብረተሰብ 
ክፍሎች ያሰባሰበውን ድጋፍ ትናንት ወደ ስፍራው 
ልኳል። ድጋፉን የአዲስ አበባ ከተማ አስተዳደር 
ከንቲባ አዳነች አቤቤ በመስቀል አደባባይ  ተገኝተው  
አስረክበዋል።

ከንቲባ አዳነች አቤቤ ድጋፉን ባስረከቡበት ወቅት 
እንደገለጹት፤ ድጋፉ ከተለያዩ የመንግስት ተቋማት 
እና የህብረተሰብ ክፍሎች የተሰባሰበ ሲሆን ከ250 
ሚሊዮን ብር በላይ የሚገመት የአይነት ድጋፎችን 
ያካተተ ነው፡፡ በቀጣይም የሁለተኛ ዙር ድጋፍ 
እንደሚደረግ አመላክተዋል።

በቀጣይ ችግሩን በዘላቂነት ለመቅረፍ የክልሉ 
መንግስት እየሰራቸው ያሉትን ስራዎች ሁሉ የከተማ 
አስተዳደሩ እንደሚደግፍ የገለጹት ከንቲባ አዳነች፤ 
በተለያዩ ጊዜያት ከህዝብ ጎን በመቆም የሚታወቁ 
የከተማችን ባለሃብቶች፣ ድጋፉን ያስተባበሩ 
አመራሮች እንዲሁም የህብረተሰብ ክፍሎች ለቦረና 
ህዝብ ላሳያችሁት አለኝታነት እና ፍቅር በከተማ 
አስተዳደሩ ስም ከልብ አመሰግናለሁ ብለዋል::

የኦሮሚያ ብሔራዊ ክልላዊ መንግስት ምክትል 
ፕሬዚዳንት አወሉ አብዲ፤ በዞኑ የተከሰተው ድርቅ 
በተከታታይ ዝናብ አለመዝነቡን ተከትሎ  የተከሰተ 

የግብር ከፋዮችን የህግ 
ተገዢነት የሚያሳድግ  
ንቅናቄ ከነገ ጀምሮ 

ይካሔዳል

ባለሀብቶች በ‹‹ድሮን›› ቴክኖሎጂ 
ላይ መሠማራት ይችላሉ 

ስፔስ ማኑፋክቸሪንግ ማምረት መሰማራት የሚችሉበት 
ዕድል ተፈጥሯል:: ከአውሮፕላን አምራቾች ጋር 
ትብብር በመፍጠር ለእነርሱ የሚሆኑ ግብዓቶቸንና 
መለዋወጫዎችን ማቅረብ ይችላሉ:: ባለሃብቶች 
ወደዚህ ዘርፍ በሰፊው ከገቡበት ትልቅ የውጭ ምንዛሪ 
ያመጣሉ:: በአውሮፕላን ጥገና መሰማራት የሚፈልጉ 
ካሉም አማራጮች መኖራቸውንና ድጋፍ እንደሚደረግም 
ጠቁመዋል::

በተጨማሪም ባለሃብቶች፤ ከተማ መስተዳድሮችና 
ክልሎች በኤርፖርት ልማት ላይ የመሳተፍ ዕድል 
እንዳላቸው  የገለፁት አቶ ጌተቻው፤ ቀደም ሲል በዚህ ላይ 
ለመሳተፍ ገፍቶ የመጣ አካል አለመኖሩን አብራርተዋል:: 
ይህ ሥራ የመንግስት ብቻ ነው የሚል ግምትም 
ነበር:: ሆኖም ከአሁን በኋላ የግል ባለሃብቶች ከተማ 

አስተዳደሮች፤ የክልል መስተዳድሮች እና የፌዴራል 
መንግስት በጋራ የሚሰሩት ሥራ መሆኑን አመልክተዋል:: 

በኢትዮጵያ በአሁኑ ወቅት 13 የግል የአየር መንገዶች 
መኖቸራውንና ይህም በጣም ዝቅተኛ በመሆኑ የበለጠ 
ለማሳደግ እንደሚሰራ ጠቁመዋል::

መንግስት ለጀነራል አቬሽን ትኩረት መስጠቱንና 
እንደ ሀገርና መንግስት የሚፈልገው ኢኮኖሚውን 
የሚደግፍ የአየር ትራንስፖርት አገልግሎት እንዲኖር 
ማስቻል ነው:: በአሁኑ ወቅት አሳሳቢው ጉዳይ 
አገልግሎቱ በማን በኩል ይሰጥ የሚለው ሁለተኛ ጉዳይ 
መሆኑን ገልፀዋል::

በአቬሽን መስክ ኢንዱስትሪውን ለማጠናከር 
የኢትዮጵያን አየር መንገድ ማጠናከር በጣም ስትራቴጂክ 
ጉዳይ ነው ያሉት አቶ ጌታቸው፤ አሁን ባለው ሁኔታ 
የአየር ትራንስፖርት በኢትዮጵያ በተለይም በአፍሪካ 
በጣም ያልተነካ ዘርፍ ነው:: ገበያው ከኢትዮጵያ አየር 
መንገድ በላይ ነው ብለዋል:: 

በኢትዮጵያ አየር መንገድ በዓመት በሀገር ውስጥ 
ከሁለት ሚሊዮን በላይ ሰዎች የሚጓጓዙ ሲሆን፤ በዓለም 
አቀፍ በረራ ግን አምስት ሚሊዮን ሰዎች ይጓጓዛሉ:: 
ይህም አቬሽን ላይ በሰፊው መሥራት እንደሚገባ ያሳያል:: 
አፍሪካ በዓለም ካለው አጠቃላይ በረራ ያላት ድርሻ 
ሦስት ከመቶ በታች ነው:: ይህም በመሆኑ ባለሃብቶችና 
መንግስት በስፋት ሊሰሩበት የሚገባ ስለመሆኑም 
አስገንዝበዋል::

መረጃዎች እንደሚያመለክቱት፤ ኢትዮጵያ 
የአቪዬሽን ኢንዱስትሪውን በአፍሪካ በማስተዋወቅ 
ረገድ ፈር ቀዳጅ አገር መሆኗ ይታመናል። በኢትዮጵያ 
የመጀመሪያው አውሮፕላን ከጅቡቲ ተነስቶ ከአምስት 
ሰዓት በረራ በኋላ ነሐሴ 1929ዓ.ም  ‹‹ገፈርሳ›› ተብሎ 
በሚጠራው ቦታ ማረፉ ይታወቃል።

የከተማ አስተዳደሩ ለቦረና ሕዝብ ከ250 ሚሊዮን
 ብር በላይ የሚገመት ድጋፍ አደረገ

መሆኑን ጠቅሰው፤ የአዲስ አበባ ከተማ አስተዳደር 
ላደረገው ድጋፍ ምስጋና አቅርበዋል።

በእለቱም በአዲስ አበባ ከተማ አስተዳደር 
የተደረገው ድጋፍ የምግብ፣ የእንስሳት መኖ እና የውሃ 

ቦቴዎች እንደሚገኙበት ጠቁመዋል።
በኦሮሚያ ክልል በተከሰተው ድርቅ አራት 

ነጥብ ሦስት ሚሊዮን ዜጎች ድጋፍ እንደሚሹ ክልሉ 
ማስታወቁ  የሚታወስ ነው ሲል ኢዜአ ዘግቧል። 

አቶ ጌታቸው መንግስቴ

ፎ
ቶ

፡-
 ሃ

ዱ
ሽ

 አ
ብ

ርሃ



ገጽ 3

ዜና

አዲስ ዘመን   ረቡዕ የካቲት 22 ቀን 2015 ዓ.ም

ውብሸት ሰንደቁ 

አዲስ አበባ፡- የዘንድሮ የዓድዋ በዓል የዓድዋ 
ድልን በሚመጥን ሁኔታ የሚከበር መሆኑን የባህልና 
ስፖርት ሚኒስቴር ሚኒስትር ቀጀላ መርዳሳ ተናገሩ:: 
“አንድነት፣ ጀግንነት እና ፅናት” በሚል መሪ ሃሳብ 
የሚከበረው 127ኛው የዓድዋ ድል በዓል የሚዘከርበት 
ዓውደ ርዕይ በሀገር መከላከያ ሠራዊት መኮንኖች 
ክበብ ተከፍቷል። 

መርሃ ግብሩ በትናንትናው ዕለት ሲከፈት ንግግር 
ያደረጉት የባህልና ስፖርት ሚኒስትር አቶ ቀጀላ፣  
የዓድዋ በዓል ከወትሮው በተለየ ሁኔታ እንዲከበር 
ዝግጅት እየተደረገ መሆኑን ገልጸው፤ በዓሉ  የዓድዋ 
ድልን በሚመጥን ሁኔታ የሚከበር እንደሚሆን 
ተናግረዋል:: ለኢትዮጵያ ሕዝብ አንድነትና የጋራ 
እሴት የሆነውን የዓድዋ በዓል ከፍ አድርገን በተሻለ 
ሁኔታ ለማክበር ዝግጅት ላይ ነንም ሲሉም አክለው 
ገልጸዋል:: 

ዓድዋ ሰፊ ታሪክ እንዳለው የገለጹት ሚኒስትሩ፤ 
ቅኝ ገዢዎች አፍሪካን ለመቀራመት ያደረጉት  ትግል 

“የዘንድሮ የዓድዋ በዓል የዓድዋ ድልን በሚመጥን ሁኔታ ይከበራል”
- ቀጀላ መርዳሳ 
የባህልና ስፖርት  ሚኒስትር 

የተንኮታኮተበት፣ ጥበበኞች የኢትዮጵያ መሪዎች እልህ 
አስጨራሽ ትግል ያደረጉበት ነው ሲሉ ገልጸዋል። 

በርካታ ገድል የፈጸሙ አባት አርበኞች ጀግንነታቸውን 
በሚመጥን መልኩ ታሪካቸው  እንዳልተፃፈ ገልጸው፤ 

ሄርሞን ፍቃዱ

አዲስ አበባ፡- ዓድዋ ላይ የተከፈለው ትልቅ መስዋእትነት  
እና የተገኘው ድል ለመላው አፍሪካዊ በራስ መተማመንን 
የገነባ እና ለፓን አፍሪካኒዝም እንቅስቃሴ ትልቅ የመነሻ  
መንገድ  መሆኑን የማህበራዊ ሚዲያ አንቂው መምህር አካሉ 
አብርሃም ተናገሩ፡፡

የማህበራዊ ጉዳይ አንቂና  መምህሩ አካሉ አብርሃም 
ከኢትዮጵያ ፕሬስ ድርጅት ጋር ባደረጉት ቆይታ 
እንደተናገሩት፤ የዓድዋ ድል ለዘብ አድርገን የምናየው ጉዳይ 
አይደለም፤ ምክንያቱም አያቶቻችን  ታላቅ መስዋእትነት  
ባይከፍሉልን  ኖሮ ዛሬ በነፃነት መኖርና እንደ ሀገር መቆም 
አንችልም ነበር፡፡

ስለሆነም ይህ ከባድ መስዋእትነትና አደራ በማይረባ 
ፖለቲካና የእርስበርስ ግጭት ልናደበዝዘው እንደማይገባ 
በመግለፅ ከቅርብ ጊዜ ወዲህ የበዓሉ አከባበር ላይ እየተፈጠሩ 
ያሉ ልዩነቶችን በማስተዋል ሁላችንም ታላቅነቱን ተረድተን 
በጋራ ልናከብረው  እንደሚገባ አሳስበዋል፡፡

የዓድዋ ድል በየትኛውም ዓለም ሞገስ ያለው ድል 
እንደሆነ ልንገነዘብ ይገባል ሲሉም ተናግረዋል፡፡

ይህ በዓል የሁሉም ኢትዮጵያዊ እንደሆነ ታውቆ ሁሉም 
በህብረት በያለበት ሆኖ ሊዘክረው እንደሚገባ የተናገሩት 
መምህር አካሉ፤  በዓሉ ሁላችንንም አንድ የሚያደርግና 
የቀደሙት አያቶቻችን የሰሩትን የሚያኮራ ተጋድሎ 
የምናስታውስበት ብቻ ሳይሆን እኛ በበኩላችን ለሀገራችን 
ልናደርግ የሚገባን ግዴታም ጭምር የምናስተውልበት ነው 
ብለዋል፡፡

ኢትዮጵያ እና ፓን አፍሪካኒዝም የተሰናሰሉ ናቸው 
ያሉት መምህር አብርሃም፤ የአፍሪካ አንድነት ሲፈጠር 
የቀዳማዊ ኃይለስላሴ፣ ጆሞ ኬንያታ፣ ጂሊየስ ኔሬሬ እና 

“የዓድዋ ድል ለፓን አፍሪካኒዝም 
እንቅስቃሴ ትልቅ መነሻ ነው”

- መምህር አካሉ አብርሃም

ሌሎች  የአፍሪካ ሃገራት መሪዎች ትልቅ ሚና ተጫውተዋል፤ 
የአሁኑ የአፍሪካ መሪዎችም ይህንን ታሪክ በመጠበቅ ለቀጣዩ 
ትውልድ ማስተላለፍ አለባቸው ብለዋል፡፡

ኢትዮጵያ የዓድዋን ድል በፓን አፍሪካኒዝም ይዛ 
ብትንቀሳቀስ የትኛውም የአፍሪካ ሀገር የሚቀበላት ናት፤ 
ምክንያቱም ያለመገዛት ታሪክ ያላትና፤ ከሁሉም ቀድማ የሊግ 
ኦፍ  ኔሽን አባል የነበረች ናት፤ ስለዚህ ይህ ደማቅ ታሪክ 
እንዳይደበዝዝ በጋራ ልንሰራ ይገባል ብለዋል፡፡

መንግስት ኢኮኖሚው ላይ ትልቅ ስራ ሊሰራ እንደሚገባ 
የጠቆሙት መምህሩ፤ሁሉም ዜጋ በግል ካለፈው ታሪክ 
በመማር በሀገራችን የሚታየው ያልተመጣጠነ የሃብት ደረጃ 
እንዲመጣጠን አብዛኛው ህዝብ ከድህነት እንዲላቀቅ፤ 
ወጣቱ የስራ ዕድል እንዲፈጠርለትና  ኢትዮጵያውያን እንደ 
ታሪካቸው በኢኮኖሚው  ታላቅ ሆነው አሳፋሪ ከሆነው 
ድህነት ተላቀው ራሳቸውን ቀና የሚያደርጉበት ምዕራፍ 
እንዲሆን  ሁሉም በየደረጃው የድርሻውን ሊወጣ እንደሚገባ 
ገልፀዋል፡፡

መክሊት ወንደሰን
 
አዲስ አበባ፡- ሜድ ኢን ጀርመኒ - አፍሪካ 

የተሰኘውና በንግዱ ዘርፍ ቁልፍ ለሆኑ  የአፍሪካ 
ኢንደስትሪዎች እድል የሚሰጠው የንግድ መድረክ 
በነገው ዕለት ይከፈታል፡፡ ኢትዮጵያ ከዚህ ቀደም 
ከጀርመን ጋር የነበራት መልካም ግንኙነት የንግድ 
መድረኩ በአዲስ አበባ እንዲደረግ አስችሏል ተብሏል፡፡

የጀርመን ኤምባሲ የኦኮኖሚ፣ ባህል እና ፕሬስ 
ዘርፍ ኃላፊ ኦኑር የል በትናንትናው ዕለት በሰጡት 
መግለጫ እንዳስታወቁት፤  በኤክስፖው ከ2ሺህ 
500 በላይ የሚሆኑ ጀርመናውያንና አፍሪካውያን 
ባለሙያዎችና ኢንቬስተሮች፣ ዲፕሎማቶች እና 
የመንግሥት አካላት ይታደማሉ፡፡ 

የኤክስፖው ተሳታፊዎች የንግድ ትስስሮቻቸውን 
በሚያጠናክሩ ቁልፍ ጉዳዮች ላይ እንደሚመክሩ 
ይጠበቃል ያሉት ኃላፊው፤ በሜድ ኢን ጀርመኒ - 
ለአፍሪካውያን በልዩነት የተዘጋጁ ታዋቂ የምርት 
መለያዎችን፣ ምርቶችን እና አገልግሎቶችን ማግኘት 
እንደሚቻልም አክለዋል። 

የምሥራቅ አፍሪካ ፓርትነርስ መስራችንና ሥራ 
አስኪያጅ አቶ እስጢፋኖስ ሳሙኤል በበኩላቸው፤ 
ለመጀመሪያ ጊዜ የሚደረገው የንግድ መድረኩ 
ከየካቲት 23 እስከ የካቲት 25/ 2015 ዓ.ም ድረስ ክፍት 
እንደሚሆን ገልጸው፤ ኢትዮጵያ ከዚህ ቀደም ከጀርመን 
ጋር የነበራት መልካም ግንኙነት እና መተማመን 
መድረኩ በአዲስ አበባ እንዲደረግ አስችሏል ብለዋል፡፡ 

የአፍሪካና የጀርመንን ግንኙነት 
የሚያጠናክር የንግድ መድረክ በአዲስ አበባ 

ሊካሄድ ነው

ፎ
ቶ

 - 
በፀ

ሐ
ይ

 ን
ጉ

ሤ

ፎ
ቶ

፡-
 ዳ

ኜ
 አ

በራ

አማን ረሺድ

አዲስ አበባ፡- 127ኛውን የዓድዋ ድል በዓል በታሪካዊው 
ይስማ ንጉስ ለማክበር ቅድመ ዝግጅት መደረጉን የአማራ 
ክልል ባህልና ቱሪዝም ቢሮ አስታወቀ፡፡

የአማራ ክልል ባህልና ቱሪዝም ቢሮ ም/ዳይሬክተር 
አቶ አባይ መንግስቴ ለኢትዮጵያ ፕሬስ ድርጅት 
እንደገለጹት፤የዓድዋ ድል መታሰቢያ በክልል ደረጃ 
ታሪካዊ በሆነውና የውጫሌ ውል በተፈረመበት ይስማ 
ንጉስ በድምቀት ለማክበር የተለያዩ የዝግጅት ስራዎች 
ተከናውነዋል። 

ዓድዋ ድል ሲታወስ የውጫሌ ውል ስምምነትና አንቀጽ 
17 የጦርነቱ መነሻ ምክንያቶች ከመሆናቸው ጋር ተያይዞ እንደ 
ክልል ቦታው ላይ የዓድዋን ድል፣ የህብረተሰቡን ተሳትፎና 
የጦርነቱን መንስኤ የሆነውን አንቀጽ 17ን የሚያስታውሱ 
የተለያዩ ኪነ ጥበባዊ ዝግጅቶች ይደረጋሉ ብለዋል። 

በዝክረ በዓሉ ላይ የተለያዩ ጥሪ የተደረገላቸው እንግዶችን 
ጨምሮ የተለያዩ የህብረተሰብ ክፍሎች እንደሚገኙ 
ጠቁመው፤ በዓሉ ትውልድን በሚቀርጽ መልኩ በደማቅ 
ሁኔታ ለማክበር የሚያስችሉ ዝግጅቶች መከናወናቸውን 
ገልጸዋል። 

አቶ አባይ እንዳስታወቁት፤ ይስማ ንጉስ ላይ ታሪካዊ 

127ኛውን የዓድዋ በዓል በታሪካዊው ይስማ ንጉስ 
ለማክበር ቅድመ ዝግጅት ተደርጓል

ሙዚየም ተገንብቷል። ሙዚዬሙ ውስጥ የሚገቡ ቅርሶችን 
የማሰባሰብ ስራዎች እየተከናወኑ ይገኛል። 

በሰሜኑ ጦርነት ወቅት ሙዚየሙ ላይ ጉዳት በመድረሱ 
የጥገና ስራዎች እየተከናወኑ መሆኑን የተናገሩት አቶ አባይ፤ 
በተጨማሪ በአካባቢው ያለውን የመሰረተ ልማት ችግር 
ለመቅረፍ የሚረዳ ስራ ከአካባቢው አስተዳደር ጋር በቅንጅት 
እየተሰራ መሆኑን ጠቁመዋል። 

በየዓመቱ በዓሉን በአደባባይ ተገኝቶ ከመዘከርና 
ከማስታወስ ባሻገር ከዚህ ታሪካዊ ድል ጋር ተያያዥነት ያላቸውን 
ቦታዎች በማልማት ዘላቂ የቱሪዝም መዳረሻ ለማድረግ ሰፊ 
ስራዎች እየተሰሩ መሆኑን አቶ አባይ አስረድተዋል፡፡

ዓድዋ ድል ሲታወስ በወቅት ንጉስ የነበሩት የዳግማዊ 
ምኒልክ እና የባለቤታቸው እቴጌ ጣይቱ ሚና ከፍተኛ እንደነበር 
የገለጹት አቶ አባይ፤ ከዚህ ጋር በተያያዘ በሙዚዬሙ ግቢ ውስጥ 

የዳግማዊ ምኒልክ እና የእቴጌ ጣይቱ ሐውልት መሰራቱንና 
የድል በዓሉ በሚከበርበት ዕለት ሐውልቱ እንደሚመረቅም 
ተናግረዋል፡፡

በተጨማሪ ጣሊያንን ፊት ለፊት ለመፋለም መላው 
ኢትዮጵያዊ በክተት አዋጅ የተሰባሰበበት እንዲሁም የስንቅና 
የትጥቅ ዝግጅት የተደረገበት ወረኢሉ ላይ ታሪኩን የሚዘክር 
ሙዚዬም ለመገንባት የመሰረት ድንጋይ መቀመጡን 
ተናግረዋል፡፡

የዓድዋ ድል የመላ ጥቁር ህዝቦች የነፃነት ምልክት 
ከመሆኑ ጋር ተያይዞ የሚነሱ ታሪካዊ ቦታዎችን ባለሃብቱና 
የሚመለከታቸው አካላት በማልማት የቱሪስቶች መዳረሻ 
ለማድረግ የተጀመሩ ጥረቶች ላይ እንዲሳተፉ ጥሪ አቅርበዋል። 

ይስማ ንጉስ በአማራ ክልል ደቡብ ወሎ ዞን አምባሰል 
ወረዳ ውጫሌ በተባለ ሥፍራ ይገኛል፡፡ 

ይህን የሚመጥን ሥራ ለመሥራት  እንቅስቃሴ ላይ 
እንደሚገኙ ጠቁመዋል። 

አባት አርበኞች የዛሬ 127 ዓመት መላውን የዓለም 
ሕዝብ ያስደመመ ታላቅ ገድል መፈፀማቸውን ያነሱት 
ሚኒስትር ቀጀላ፤ ዓድዋ ሊዘከር የሚገባው በቅርሶች 
ጭምር መሆኑን ጠቁመው፤ ለዚህ ሲባል ዓውደ ርዕዩ 
መዘጋጀቱን አንስተዋል። 

በዓውደ ርዕዩ ላይ ጥንታዊ እና ታሪካዊ የጦር 
መሣሪያዎችን ጨምሮ የጦር ጀግኖችና የመከላከያ 
ሠራዊት ቀደምት መሪዎች ፎቶ እንዲሁም በተለያየ 
ዘመን ያገለገሉ የመከላከያ ሠራዊት ቁሶች ቀርበዋል። 
በተጨማሪም የዓድዋ ጦርነት የዘመቻ ሁኔታን 
የሚያስቃኙ ፎቶዎችና ስዕሎች፤ ድሉን የከተቡ 
መፃሕፍትና ጋዜጦች፤ ጦር መሣሪያዎችና ጋሻዎች 
ለጉብኝት ክፍት ሆነዋል:: 

ዓውደ ርዕዩ በመከላከያ ሚኒስቴር እና በባህልና 
ስፖርት ሚኒስቴር ትብብር የተዘጋጀ ሲሆን 
እስከ የካቲት 25/2015 ዓ.ም ለሕዝብ ክፍት ሆኖ 
እንደሚቆይም መርሃ ግብሩ ያሳያል። 



ዜና

ገጽ 4       አዲስ ዘመን  ረቡዕ የካቲት 22 ቀን 2015 ዓ.ም

አማን ረሺድ 

አዲስ አበባ፡- የሰላም ዋስትናን ለማረጋገጥ የሥራ 
አጥ ቁጥርን መቀነስ እና የወጣቱ ተጠቃሚነት ላይ 
በትኩረት መስራት እንደሚገባ የአዲስ አበባ ወጣቶች 
ማህበር ፕሬዚዳንት ገዛኸኝ  ገብረማርያም ገለጸ፡፡

ወጣት ገዛኸኝ  ለኢትዮጵያ ፕሬስ ድርጅት 
እንደገለጸው፤ የሰላም ዋስትና የሚረጋገጠው የወጣቱን 
የስራ አጥነት ቁጥር በመቀነስና  ስራ ጠባቂነት ላይ  
ያለውን አመለካከት በመቀየር  በመሆኑ በቀጣይ 
የወጣቱ ሁለንተናዊ ተጠቃሚነት ላይ በትኩረት 
ይሠራል፡፡

ማህበሩ የወጣቶችን ፖለቲካዊ፣ ኢኮኖሚያዊና 
ማህበራዊ ተጠቃሚነትን በማረጋገጥ ረገድ በርካታ 

ስራዎች ሰርቷል ያለው ወጣት ገዛኸኝ፤ ከወጣቱ 
የሚነሱ ጥያቄዎችን በሂደት ምላሽ ለመስጠት ሰፊ ስራ 
ይሰራል ብለዋል፡፡

ወጣት ገዛኸኝ፤  ሰላም የአንድ ወቅት ስራ  
አይደለም፤ የሁልጊዜ ስራ ነው፤ አሁን ላይ የሚስተዋሉ 
የሰላም መደፍረስ ችግሮች እየተመከቱ ያሉት በሰላምና 
በጸጥታ ሀይሉ ብቻ ሳይሆን ወጣቱ ለሰላም  ቁርጠኛ 
ሆኖ በመስራቱ መሆኑን ጠቁሟል፡፡

ወጣቱ ሀገርን ለማፍረስ የሚሰሩ አካላትን 
በመታገል ዋንኛ ትኩረቱን  የሀገር ሰላም ላይ አድርጎ 
መስራት እንደሚገባውም አሳስቧል፡፡

ማህበሩ ከ200ሺ በላይ አባላት እንዳሉት የገለጸው 
ወጣት ገዛኸኝ፤ ወጣቱ በበጋና በክረምት የበጎ ፍቃድ 
አገልግሎቶች ላይ አወንታዊ ሚና እየተጫወተ መሆኑን 

ጠቁሟል፡፡  ለአብነትም የአቅመ ደካሞችን ቤት ማደስና 
የደም ልገሳ ተጠቃሽ መሆናቸውን አብራርቷል፡፡

የአዲስ አበባ ወጣቶች ማህበር አሁን ላይ በከተማዋ 
የተለያዩ ማህበራት እንዲመሰረቱ በማድረግ ረገድ  
ትልቅ አስተዋጽኦ ያበረከተ ማኅበር መሆኑንም ወጣት 
ገዛኸኝ አስረድቷል፡፡ 

ወጣቶች ለሚፈጠሩ ችግሮች ምክንያታዊ 
በመሆንና በሰከነ መንገድ ማንኛውንም ጉዳይ መፍትሔ 
የመፈለግ ባህልን ማዳበር  እንደሚገባቸውም  ወጣት 
ገዛኸኝ አሳስቧል፡፡

የአዲስ አበባ ወጣቶች ማህበር ‹‹ሩብ ክፍለ 
ዘመን ድንቅ አሻራ›› በሚል መሪ ቃል  25ኛ ዓመት 
የምስረታ በዓሉን በትናንትናው ዕለት የቀድሞ የማህበሩ 
መስራቾች በተገኙበት አክብሯል፡፡ 

የሰላም ዋስትናን ለማረጋገጥ ሥራአጥነትን መቀነስ 
እንደሚገባ ማህበሩ አሳሰበ

በማድረግ ለሌላ ድል እንዲሰለፉ ማድረግ ያስፈልጋል 
ሲሉ በባህር ዳር ዩኒቨርሲቲ የታሪክ ተመራማሪና 
መምህር  ፕሮፌሰር ሹመት ሲሻኝ ተናገሩ::

ፕሮፌሰር ሹመት ሲሻኝ ለኢትዮጵያ ፕሬስ 
ድርጅት እንደገለጹት፤ የዓድዋን ድል ከማክበር 
አንጻር እስካሁን የመጣንበት ሂደት እንደታሪኩ 
ግዙፍነት አይደለም:: ትውልዱ ስለዓድዋ ያለው 
ግንዛቤ የታሪኩን ምንነት በሚገባ ከመገንዘብ አንጻር 
ውስንነት አለበት::  የአሁኑ ትውልድ እንደ ዓድዋ 
አይነት ግዙፍ ታሪክ ላይ በአንድነት እንዲሰለፍ 
ለማድረግ የሄድንበት መንገድም ደካማ ነው::  
የሚመጣው ትውልድ በድሉ ታላቅነት ሙሉ እምነት 
አሳድሮ ላቅ ላለ አላማ እንዲሰለፍ ባለመስራታችን 
ምክንያት ከዓድዋ ልናገኝ የምንችለውን ጠቀሜታ 
አላገኘንም:: 

ፕሮፌሰር ሹመት፤ ‹‹ከዓድዋ ድል በፊት 
አውሮፓውያኖቹ  አፍሪካውያን አባት ሃገርና ታሪክ 
የላቸውም የሚል አባባል ነበራቸው:: ይህን ሲሉ 
አፍሪካውያን ከጎሳ ምንነት አልፈው ከፍ ላለ ዓላማ 
ሃሳብ ፈጥረው ራሳቸውን ለትልቅ አላማ አያሰልፉም፤ 
ይህን ማድረግ ስለሚሳናቸውም  ሃገር አይመሰርቱም 
የሚል  እሳቤ ነበራቸው›› ብለዋል::

በ19ኛው ክፍለ ዘመን መጨረሻ 90 በመቶ 
የሚሆነው የአፍሪካ አህጉርና ህንድን ጨምሮ 
አብዛኛው የኤዥያ አህጉር  በነጮች እጅ ወድቆ  
እንደነበር የገለጹት ፕሮፌሰር ሹመት፤  በዚህም 
ስልጣኔንና ስልጣንን የነጭ መልክ አስይዘውት 
ነበር:: ተሸናፊነትና ኋላ ቀርነት የጥቁርና የቢጫ 
ዘሮች  መለያ ሆኖም ቀርቦ ነበር:: ይሁንና ዓድዋ 
ይህን ሁሉ አስተሳሰብ ሽሯል:: በአንድነት የተሰባሰበ 
የጥቁር ኃይል ከጎሳ ግንኙነት አልፎ ሃገራዊ የሆነ 
አደረጃጀት መስርቶ ነጮችን  ያሸነፈበት፤ እንዲሁም 
ለመጀመሪያ ጊዜ በታሪክ መዝገብ ላይ የነጭ ሰራዊት 
በጥቁር ሰራዊት የተሸነፈበት እንዲሁም ጥቁር መሪ 
ሰራዊት መርቶ የነጭ ጀኔራሎችን ያሸነፈበት ሂደት 
ነው:: ዓድዋ ይህን ሁሉ ታሪክ የሚወክል ነው ሲሉ  
ተናግረዋል::

 ፕሮፌሰሩ፤ ከኢትዮጵያዊነት ተነጥሎ የተለያዩ 
ምንነቶችን ለመፍጠር  የሚደረጉ ሙከራዎች የግድ 
የኢትዮጵያን ስኬት በማጣጣል ላይ የተመሰረተ 
ስለነበር ዓድዋን በሚገባ እንዳናጣጥመውና 
ለመጪው ትውልድ እንዳናቀርበው አድርጓል:: 

ዛሬ ላይ የዓድዋ ድል በትክክል በዜጎች አስተሳሰብ 
ውስጥ እንዲሰርጽ በማድረግ ለሌላ ዓድዋ እንዲሰለፉ 
ማድረግ እንደሚያስፈልግ የገለጹት ፕሮፌሰር 
ሹመት፤የኢትዮጵያውያን የጋራ  ጥቅም የሚከበረው 
እንደ ዓድዋ ያለ ሕዝባዊ ስኬት ቦታ ሲሰጠው ነው:: 
ለዚህ ደግሞ እጅግ አስተዋይና ምክንያታዊ የሆኑት 
የዳግማዊ አጼሚኒሊክ የመሪነት ጥበብ  ትልቅ 
አስተዋጽኦ ነበረው ብለዋል:: 

እንደ ፕሮፌሰር ሹመት ገለጻ፤ እንደ ዓድዋ ያለ 
አገራዊ ትልቅ የድል ስኬት እንዲሁ በአንድ ጀምበር 
የሚገኝ አይደለም:: ከፍተኛ የሆነ መደራጀትንና 
የአመራር ጥበብ  የሚጠይቅ ነው:: ሕዝብን 
የማግባባትና የሕዝብ ልብ ውስጥ የመግባትንም ስልት 
ይጠይቃል:: ዳግማዊ አጼምኒልክ ይህንን ሁሉ ስልት 
በመጠቀምና  የአብዛኛውን ህዝብ አመኔታ በማግኘት 
ሕዝቡን  ፈታኝ ለሆነ ዘመቻ ማነሳሳት ችለዋል:: 

ሚኒሊክ አይዋሸንም ብሎና አምኖ ከሁሉም 
የአገሪቱ አቅጣጫ የተነሳው ህዝብ ዓድዋ ለመድረስ 
ከስድስት እስከ ስምንት ወር የእግር ጉዞ በማድረግ   
ስለተከተሏቸው በነጮች ላይ ታሪካዊና አንጸባራቂ 
ድል መቀዳጀት ችለዋል ሲሉም አስረድተዋል:: 

“የዓድዋን ድል...

የኢትዮጵያ የሃይማኖት ተቋማት ጉባኤ ከአጋር 
ድርጅቶች ጋር በመተባበር ያዘጋጀው ይህ የመጀመሪያው

አህጉር አቀፍ የሃይማኖት ተቋማት የምክክር ጉባኤ 
የሃይማኖቶች የላቀ አስተዋጽኦን ታሳቢ ያደረገ መሆኑ 
ተጠቁሟል::

በጉባኤው የመንግስት ከፍተኛ ኃላፊዎች፣ 
የተባበሩት መንግስታትና የአፍሪካ ሕብረት 
ባለስልጣናት፣ በአዲስ አበባ የሚገኙ የዲፕሎማቲክ 

ማህበረሰብ አባላት፣ በአፍሪካ እና በዓለም አቀፍ 
ደረጃ የሚገኙ የሃይማኖት መሪዎችና ሌሎች ጥሪ 
የተደረገላቸው እንግዶች ተገኝተዋል::

“ሃይማኖቶች የሕዝቦችን ሰላም...

የሽልማት መርሐ ግብር ላይ ጠቅላይ ሚኒስትር ዶክተር 
ዐቢይ አሕመድ እንደተናገሩት፤ ከፍተኛ ውጤት ያገኙ 
ተማሪዎች ጥበብና ዕውቀትን አብዝተው የሚሹ መሆን 
አለባቸው።

ወደጥበብ በቀረባችሁ ቁጥር ለኢትዮጵያ ብቻ 
ሳይሆን ለዓለም ትተርፋላችሁ ያሉት ጠቅላይ ሚኒስትሩ፤ 
በርካታ ሊቃውንቶች ለዓለም መትረፍ የቻሉት 
ዕውቀትንና ጥበብን አብዝተው በማግኘታቸው ነው 
ብለዋል፡፡

ዕውነትን የፈለገ ሰው በሰላም ተኝቶ ያድራል፤ 
መልካም ስራ ማከናወን ይችላል። ኢትዮጵያ ውስጥ 
ደግሞ በአሁኑ ወቅት የሚታየው ዕውነትን መፈለግ 
ሳይሆን በውሸት ስም ጉዳዩን መከተል ነው። ይሄንን 
የሚቀይር እሳቤ በመያዝ በአመክንዮታዊነት ላይ 
የተመሰረተ አካሄድ መከተል ያስፈልጋል ብለዋል።

ለዕውቀትና ጥበብ የተጋችሁ ስትሆኑ ግን ሁለቱም 
ጉዳዮች በዋዛ የሚገኙ እንዳልሆነ አውቃችሁ  ከወዲሁ 

ጥረታችሁን ልታጠናክሩ ይገባል ሲሉ መልዕክት 
አስተላልፈዋል።

የትምህርት ሚኒስትሩ ፕሮፌሰር ብርሃኑ ነጋ 
በበኩላቸው፤ የ2ኛ ደረጃ መልቀቂያ ፈተና አሰጣጥ ላይ 
ስር የሰደደ ችግር እንደነበር አስታውሰው፤ ችግሩን ሊቀርፍ 
የሚችል በጥናት ላይ የተመሰረተ ስራ መከናወኑንና 
ውጤት መገኘቱን ገልጸዋል።

ተማሪዎች በትክክለኛ ውጤታቸው መሰረት 
እንዲመዘኑ የሚረዳ አሰራር በመዘርጋቱ የፈተና ስርቆትን 
በማስቀረት ክፍተቶቹን መድፈን የሚያስችል ስራ 
መከናወኑን ጠቁመዋል።

በፈተናው ከፍተኛ ውጤት ያስመዘገቡ ተማሪዎች 
የወደፊቷ የሀገራችን ተስፋዎች ናቸው፤ ተማሪዎቹ 
የጀመሩትን ጥረት ለላቀ ውጤት እንደሚያበቁ ይጠበቃል 
ብለዋል።

ትምህርት ሚኒስቴርም የትምህርት ጥራትን 
ለማረጋገጥ የጀመረውን ጉዞ ይቀጥላል ያሉት ሚኒስትሩ፤ 

በከፍተኛ ትምህርት መውጫ ፈተና በመስጠት 
ጠንካራና በዓለም አቀፍ ደረጃ ተወዳዳሪ ዜጎችን 
ለማፍራት የሚደረገው ጥረት ተጠናክሮ ይቀጥላል ሲሉ 
አስታውቀዋል።

በ2014 ዓ.ም የ12ኛ ክፍል ብሔራዊ ፈተና ከፍተኛ 
ውጤት ያስመዘገቡ 273 ተማሪዎች ሽልማትና 
ወደውጭ አገራት ሄደው እንዲማሩ የስኮላርሺፕ ዕድል 
እንደተሰጣቸው ይፋ ተደርጓል።

በእለቱ ከፍተኛ ውጤት ላስመዘገቡ 20 ትምህርት 
ቤቶች የዕውቅና ሰርተፍኬትና ሽልማት የተበረከተላቸው 
ሲሆን፤ ከነዚህ ውስጥ ሰባቱ ሙሉ በሙሉ 
ተማሪዎቻቸውን ያሳለፉ ናቸው፡፡ በእለቱም ለተማሪዎቹ  
ከስኮላርሺፕ ዕድሉ በተጨማሪ ዘመናዊ የላፕቶፕ 
ኮምፒውተር ሽልማት ተበርክቶላቸዋል።

ጠቅላይ ሚኒስትር ዶክተር ዐቢይ አሕመድ 
የስኮላርሺፕ ዕድሉን በአግባቡ ለመጠቀም ከወዲሁ 
ዝግጅት እንዲያደርጉም መልዕክት አስተላልፈዋል።  

“ጥበብና ዕውቀትን አብዝቶ...
ከ1ኛው ገጽ የዞረ

የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

እኤአ 1871 ቅኝ ገዢ ሀገራት አፍሪካን ለመቀራመት በርሊን ላይ ስምምነት አደረጉ፡፡ በስምምነቱ መሠረትም 
የወቅቱ ቅኝ ገዢዎች የአፍሪካ ሀገራትን ቀስ በቀስ በመዳፋቸው ስር ማድረግ ጀመሩ፡፡ በዚህም ምክንያት 
የአፍሪካ ሀገራትም ስር ለሰደደ ጭቆና፤ባርነት፤ጉስቁልናና እንግልት ተዳረጉ፡፡

የቅኝ ገዢዎቹ አንዷ አካል የነበረውም የጣሊያን ወራሪ መንግሥት ኢትዮጵያን ለመግዛት ተነሳ፡፡ 
በሰሜኑ የሀገሪቱ ክፍል ቀስ በቀስ የወረራ አቅሙን እያጠናከረ በኢትዮጵያ ላይ የበላይነቱን ለማሳየት ሞከረ፡፡ 
ይህንኑ በተግባር ለመሞከርም የአማርኛና የጣሊያንኛ ትርጉሙ የተለያየ በሆነው የውጫሌ ውል በአንቀጽ 17 
‹‹የኢትዮጵያ መንግሥት ማንኛውንም ግንኙነት ሲያደርግ በጣሊያን በኩል ይሆናል›› የሚል ሐረግ በመሸንቆር  
ኢትዮጵያን በመዳፉ ስር ለማድረግ የሚያስችል አንቀጽ አሰፈረ፡፡

የወቅቱ መሪ አጼ ምኒሊክ የጣሊያንን ሴራ በመረዳት አንቀጹ እንዲስተካክል ቢወተውቱም ጣሊያን 
አሻፈረኝ በማለቱ የካቲት 23 ቀን 1988 ዓድዋ ላይ ጦርነት  ገጠሙ፡፡ ኢትዮጵያውያንም እስከአፍንጫው 
ዘመናዊ መሣሪያ የታጠቀውን ወራሪ የጣሊያን ኃይልን በሰዓታት ውስጥ ድባቅ መቱት ፡፡ ለመጀመሪያ ጊዜም 
ጥቁር ሕዝብ በነጭ ገዢዎች ላይ የድል አክሊል ተቀዳጀ፡፡ እውነትን ከያዙና ከተባበሩ ጥቁሮች ማንኛውንም 
ኃይል ድል መንሳት እንደሚችሉ ለዓለም አበሰሩ፡፡

የታሪክ ምሑራን ዓድዋን ሲገልጹት “የኢትዮጵያውያን አንድነት መገለጫ፣ የመላው ጥቁር ሕዝቦችና 
የነፃነት ታጋዮች የድል ታሪክ ነው” ይሉታል። የዓድዋ ድል ከኢትዮጵያ አልፎ መላው አፍሪካውያን ለነፃነታቸው 
እንዲተጉና አንድነታቸውን እንዲያጠናከሩ መሠረት የሆነ ታላቅ ድል ስለመሆኑም ይናገራሉ። የጥቁር ሕዝቦች 
የአሸናፊነት ማሳያም ተደርጎም ይወሰዳል አንጸባራቂው የዓድዋ ድል።

ዓድዋ ለኢትዮጵያውያን የድል በዓል ሲሆን ለጥቁር ሕዝቦች ደግሞ የነጻነት ዓርማ ሆኖ ዝንተ ዓለም 
ያገለግላል፡፡ መላው አፍሪካና የካሪቢያን አካባቢ በቅኝ ገዢዎች መዳፍ ስር ወድቆ የባርነት ሕይወት 
በሚመራበት የጨለማ ወቅት ዓድዋ ልዩ ብርሃን ሆኖ ጭቁን ሕዝቦችን ለነጻነት ተጋድሎ አነሳስቷል፡፡

በ1871 ከተደረገው የበርሊኑ የቅኝ ግዛት ስምምነት ጀምሮም ጥቁር ሕዝቦች ለከፋ የጉልበት ብዝበዛ፤ 
እንግልትና ኢ-ሰብዓዊ አካኋን ሕይወታቸውን ሲገፉ ኖረዋል፡፡ በሰፋፊ እርሻዎች እግሮቻቸው ታስሮ በመንጋ 
እንደ እንስሳ ሌት ተቀን እንዲሠሩ ተደርገዋል፡፡ በርካቶችም ከአፍሪካና ከካሪቢያን አካባቢዎች እየተወሰዱ 
ለምዕራባውያን ሥልጣኔ ሻማ ሆነው ነደው ቀልጠዋል፡፡

በዚህም የተነሳ የአፍሪካ ሃገራትም የሲኦል ተምሳሌቶች ሆነው ኖረዋል፡፡ በቅኝ አገዛዝ ጦስ ምክንያት 
በርካታ አንጡራ ሃብት ወደ አውሮፓና ሰሜን አሜሪካ በገፍ ከመደረጉም ባሻገር አፍሪካውያን በገዛ ሀገራቸው 
የነጮችን የበላይነት አምነው እጅ እንዲነሱ፤ እንዲታዘዙና በአጠቃላይም የቅኝ ገዢዎች ንብረት መሆናቸውን 
እንዲያምኑ በርካታ ተጽዕኖዎች ይደረጉባቸው ነበር፡፡

ሆኖም የቅኝ ግዛትን ቀንበር መሸከም ያቃታቸው ጥቁር ሕዝቦች ከዓድዋ የአይበገሬነትን መንፈስ 
በመውሰድ ለነጻነታቸው መታገል ጀምሩ፡፡ ብዙዎችም በ1960ዎቹ ነጻነታቸውን አወጁ፡፡ በምትኩም 
ዓድዋ ከነጻነት በሻገርም የፓን አፍሪካኒዝም መነሻ መሠረትም ሆነ፡፡ አፍሪካውያንም ወደ አንድነትና ዕድገት 
እንዲያመሩ መንገዱን የሚጠርገው የአፍሪካ አንድነት ድርጅትም እውን ሆነ፡፡

የዓድዋ ድል ከአፍሪካና ከካሪቢያን ሀገሮች ባሻገርም በየቦታው ለጥቁር ሕዝቦች ነጻነት የሚሟገቱ ታዋቂ 
ሰዎችንም አፍርቷል፡፡ እንደ ማርቲን ሉተርን የመሳሰሉ ታዋቂ የነጻነት ታጋዮችም በዓድዋ መንፈስ ለነጻነት 
ታግለው አሸንፈዋል፡፡ ታሪካቸውም ዘወትር ከዓድዋ ጋር ተያይዞ ይወሳል፡፡

የዓድዋ ድል በታሪካዊዋ በየካቲት ወር የተገኘ የድል እና የነጻነት በዓል በመሆኑም በአሜሪካውያን ዘንድ 
የየካቲት ወር የጥቁር ሕዝቦች የታሪክ ወር ተብሎ በየዓመቱ ለመዘከር በቅቷል፡፡ አንዳንድ የአፍሪካ ሃገራትም 
ለቀኑ ልዩ ትርጉም በመስጠት ነጻነታቸውን በማጣጣም ላይ ይገኛሉ፡፡ 

በአጠቃላይ ዓድዋ የጥቁር ሕዝቦች ነጻነት የተረጋገጠበት የድል በዓል ከመሆኑም ባሻገር በቀጣይ የአፍሪካ 
ሃገራት ለሚመሠረቱት የኢኮኖሚ ውሕደትና ነጻነት ጉልበት ሆኖ ያገለግላል፡፡ ትላንት የጥቁር ሕዝቦች 
ለነጻነታቸው እንዲታገሉ እንዳነሳሳ ሁሉ ዛሬም የአፍሪካ ሀገራት የኢኮኖሚ ነጻነታቸውን እንዲያውጁ ብርታት 
ይሆናቸዋል!

 

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ማከፋፈያ :- ስልክ ቁጥር - 011-157-02-70

ዳንኤል ዘነበ

ዓድዋ ዛሬ ነው ! ዓድዋን በድምቀት፣ በተለየ ወኔና 
ስሜት የሚያከብር ትውልድ አለ።ይህ መሆኑ ድርብ 
ደስታን የሚፈጥር ነው። ዓድዋ የአንድነታችን ዋልታና 
ማገር፣ የሰውነታችን ውሀ ልክ ነው። የነጻነትና የአንድነት 
ዋጋ ለሚገባው ይህ እውነታ ትርጉሙ ሰፊና ጥልቅ ነው።

የአንድነት መገለጫ የሆነውን ዓድዋን በአንድነት 
መንፈስ በመሆን ከማክበር ባለፈ ልንኖረው ይገባል። ሰፊ 
በሆነች ሀገር ሳንገፋፋ ተከባብረንና ተባብረን ብናከብረው 
ብዙ እናተርፋለን። አባቶቻችን ሆነ እኛ ተፈጥራ ልናያት 
የምንሻትን ሀገር  ለመፍጠር ጥልቅ አቅምም ይሆነናል  ።

 የዓድዋ ድል ኢትዮጵያውያን በአንድነት ሆነው 
ለአንድ ዓላማ በአንድ የተሰባሰቡበት፤ ሰው ለሚለው 
ትርጉም ዋጋ የከፈሉበት፤ ከኢትዮጵያ አልፈው ለአፍሪካ 
ብርሃን መሆን የቻሉበትና ትልቅ ዋጋ ያለው የመስዋዕትነት 
ውጤት ነው።

ኢትዮጵያውያን ቁርሾን ጥለው፤ ልዩነትን 
አስወግደው፤ እርቅን እና ይቅር ባይነትን ከሁሉ 
አስቀድመው፤ ከጠላት ጋር ለመፋለም በአንድነት 
የተመሙበት ሰውነትን አስበልጠው ነው።አጥንታቸውን 
የከሰከሱት፣ ደማቸውን ያፈሰሱት ሰውነትን ባከበረ 
ማንነት መሠረት ላይ ሆነው ነው።

በዘርና በመንደርተኝነት አስተሳሰብ/ መንፈስ ታጥረን 
ለአንድነትና ለሰላም ጀርባ ከሰጠን ዓድዋን ልንኖረው 
አይደለም ልናከብረው አይቻለንም።ዓድዋ የአንድነት 
ተምሳሌትና ለሰውነት የተከፈለልን ዋጋ ነውና።

በሰፊ ሀገር ላይ መገፋፋታችን ኢትዮጵያውያን 
አብሮ መዋጋት እንጂ አብሮ መኖር፣ መሥራት፣ ማደግና 
መበልጸግ አይችሉም ይሆን ?! የሚል ጥያቄ ያስነሳል።ለዚህ 
አልረፈደምና የአያት እና የቅድመ አያቶቻችን ዓድዋን 
እንደገና ለመሥራት መንቃት ይገባናል።

ዓድዋን ከመዘከር ባሻገር በተግባር መኖር 
ይጠበቅብናል። ድልን በመዘከር ብቻ ባለ ድል አያደርግም። 
አያቶቻችን በይቅር ባይነት፣ በአንድነት ተሰባስበው 
በጦር ግንባር የዘረኝነትን መንፈስ አሸንፈው፤ በአብሮነት 
አጥንታቸውን ከስክሰው፣ ደማቸውን አፍስሰው አንድ 
አገር አስረክበውናል። አያቶቻችን ያወረሱንን የድል ታሪክ 
መዘከር ብቻ ሳይሆን ኖረን ሕይወት ልንዘራበት ይገባል።

የዓድዋን ድል በመኖር በሌላ የታሪክ ምዕራፍ 
መድገም ይጠበቅብናል። በእነሱ ጀግንነት በኩራት 
መኮፈስ ሳይሆን፤ የድሉን መንፈስ ተውሶ በአንድነት 
ኖሮ፣ በሰውነት ተከባብሮ፣ ከልብ የመነጨ ይቅር ባይነት 
አንግሶ ሀገርን ከከፍታ ማማ  ማድረስ ከዛሬው ትውልድ 
ይጠበቃል።

ሀገራችን  የትናንቱን  ዓድዋ ድል የሚመጥን ቁመና 
እንዲኖራት በማኅበራዊ፣ ፖለቲካዊና ኢኮኖሚያው 
ቁመናዋም ትልቁን ድል መላበስ እንድትችል ሌት ተቀን 
መሥራት ፤ለዚህ የሚሆን ዝግጁነትና ቁርጠኝነት መፍጠር 
ያስፈልጋል።

እርግጥ ነው በዚህ ዘመን የሚያስወቅሱን በርካታ 
ችግሮች ቢኖሩንም፤ ትውልዱን ታሪክ ሠሪ የሚያደርጉት 
በርካታ የልማት ስኬቶች ስለመኖራቸው የሚታይ ሐቅ 
ነው። ለአብነት የአፍሪካ ትልቁ የኃይል ማመንጫ የሆነው 
የህዳሴ ግድብን መጥቀስ ይቻላል።

 የዓባይ ጉዳይ የኢትዮጵያውያን የዘመናት ሕልምና 
ቁጭት፤ የመሪዎች መሻት ነበር።በእኛ ትውልድ ግን 
ቁጭቱ ተሽሯል። በዓባይ ወንዝ ላይ ታላቁን የህዳሴ 
ግድብን በራስ አቅም በመገንባት የካቲት 13 ቀን 2014 
ዓ.ም የኤሌክትሪክ ኃይል ማመንጨት የመጀመሩ ብስራት 
ተደምጧል።በዚህ ትውልድ የተሠራው ይህ የልማት 
ውጤት ዓድዋን በልማት የደገመ ግዙፍ ታሪክ ነው።

    ኢትዮጵያ የካቲት 5 ቀን 2015 ዓ.ም ኢትዮጵያ 
ስንዴ ወደ ውጭ መላክ የመጀመሯ ብስራት መሰማቱ 
ሌላው ግዙፍ ታሪክ ነው። ከሁለት ዓመት በፊት ጠቅላይ 
ሚኒስትር ዐቢይ አሕመድ ‹‹በ2015 ዓ.ም ኢትዮጵያ 
በሚሊዮን ኩንታል ስንዴ ወደ ውጭ ገበያ መላክ 
ትጀምራለች›› ሲሉ በብዙዎች ዘንድ እውን ስለመሆኑ 
ጥርጣሬን ያሳደረ ነበር።

ኢትዮጵያ በታሪኳ ያሳካችው የስንዴ ኤክስፖርትን 
እዚህ ጋር ብናነሳ ፤በቀጣይ ሊያጎናጽፈን ከሚችለው 
ኢኮኖሚያዊ ነጻነት አንጻር ብዙ ሊያስብል የሚችል 
ስለመሆኑ የአደባባይ ሚስጥር ነው። ይህም በዓለም አቀፍ 
ደረጃ የኢትዮጵያን ስም በበጎ የሚቀይር ከመሆኑ ባሻገር፤ 
አፍሪካውያን በራሳቸው አቅም በምግብ ራስን የመቻል 

 ዓድዋን ልንዘክረው ሳይሆን፤ ልንኖረው ይገባል!
ዓድዋ የጥቁር ሕዝቦች  የነጻነት 

ሰንደቅ ነው?

እምቅ አቅም እንዳላቸው ያስመሰከረ በጎ ጅምር ነው።
 በሀገራችን ተስፋ ሰጪ የሆኑ የልማት ውጤቶች 

እየተመዘገቡ ስለመሆኑ ከላይ የጠቀስናቸው ማሳያዎች 
አፍ አውጥተው ይመሰክራሉ።እነዚህ ስኬቶች የአንድነት 
ውጤቶች፣ የትብብር መንፈስ ውላጆች የኛ ዘመን 
ዓድዋዎች  ናቸው።

በአጠቃላይ የአያቶቻችንን ዓድዋ ስናከብር፤ የእኛን 
ዓድዋ ተሸንፈን መሆን የለበትም።በዚህ ዘመን በድህነት 
መረታታችን፣ በሰላም  ማጣት መከበባችን፣ በኢኮኖሚ 
ተግዳሮት ውስጥ መሆናችን  እና የሰውን ልጅ ሕይወት 
በምን ቸገረኝነት አደጋ ውስጥ መክተታችን ለዓድዋ 
የማንመጥን ያደርገናል።

የአያት፣ ቅድመ አያቶቻችን የታሪክ ጥላ መከተል 
ትልቅ አያደርግም።ስለዚህ ከዓድዋ የድል መንፈስን 
ብቻ ሳይሆን፤ የአንድነት ውል ማሰሪያ፤ የሰውነት ጥልቅ 
ምስጢርነትን በመዋስ በልማቱ አዲስ ታሪክ በመሥራት 
የኛን ዓድዋ እናዋልድ ።

ዓድዋን ከመዘከር 
ባሻገር በተግባር መኖር 

ይጠበቅብናል።ድልን 
በመዘከር ብቻ ባለ ድል 

አያደርግም።አያቶቻችን በይቅር 
ባይነት፣ በአንድነት ተሰባስበው 

በጦር ግንባር የዘረኝነትን 
መንፈስ አሸንፈው፤ በአብሮነት 

አጥንታቸውን ከስክሰው፣ 
ደማቸውን አፍስሰው አንድ አገር 

አስረክበውናል።አያቶቻችን 
ያወረሱንን የድል ታሪክ መዘከር 

ብቻ ሳይሆን ኖረን ሕይወት 
ልንዘራበት ይገባል

ተጠየቅ

ፎ
ቶ

-ሐ
ዱ

ሽ
 አ

ብ
ርሃ

- አቶ  ጌታቸው መንግሥቴ
የኢትዮጵያ ሲቪል አቪዬሽን ባለሥልጣን ዋና ዳይሬክተር 

«ያሉን ኤርፖርቶች ከሕዝብ ብዛታችንና ከመልክዓ ምድሩ ስፋት 
አኳያ በቂ አይደሉም»

ክፍለዮሐንስ አንበርብር

ኢትዮጵያ የአቪዬሽን ኢንዱስትሪውን በአፍሪካ 
በማስተዋወቅ ረገድ ፈር ቀዳጅ መሆኗ ይታመናል። 
እ.ኤ.አ በ1921 የኢትዮጵያ ልዑካን ቡድን በወቅቱ 
ልዑል ተፈሪ መኮንን የሚመራ የብሪታኒያ ንጉሣዊ 
አየር ኃይልን የመጎብኘት ዕድል አጋጠመው።ይህም 
የአየር ትራንስፖርት አገልግሎትን በኢትዮጵያ 
የማስተዋወቅን ሐሳብ ተፈጠረ። ተፈሪ እና 
የመንግሥት ባለሥልጣናት ባደረጉት ያላሰለሰ ጥረት 
«ፖቴዝ-25»የተባለ የመጀመሪያው አውሮፕላን 
ከጅቡቲ ተነስቶ ከአምስት ሰዓት በኋላ ነሐሴ 1929 
ዓ.ም አዲስ አበባ ውስጥ«ገፈርሳ» ተብሎ በሚጠራው 
ቦታ አረፈ። ይህ ሁኔታ በኢትዮጵያ ውስጥ 
የአቪዬሽን ቴክኖሎጂን መጀመሩን ያሳያል።

የኢትዮጵያ ሲቪል አቪዬሽን ባለስልጣን 
በዘመናት ውስጥ አልፏል። ከ1944 ዓ.ም ጀምሮ 
አገልግሎት እየሰጠ ያለው አንጋፋ ተቋም ሲሆን፤ 
በአዋጅና መመሪያዎች መሠረት በኢትዮጵያ ሰማይ 
ላይ ለሚካሄዱ በረራዎች በዋናነት ኃላፊነቱን 
ይወስዳል። በዛሬው ተጠየቅ አምዳችን ደግሞ 
የኢትዮጵያ ሲቪል አቪዬሽን ባለሥልጣን ዋና 
ዳሬክተር አቶ ጌታቸው መንግሥቴ ጋር ቆይታ 
እናደርጋለን።

ዋና ዳይሬክተሩ በዘርፉ ረጅም ልምድ 
ያካበቱ ናቸው። የተወለዱት ጎንደር አዘዞ የሚባል 
ከተማ ነው። የመጀመሪያ ዲግሪያቸውን አዲስ 
አበባ ዩኒቨርሲቲ፤ ሁለተኛ ዲግሪያቸውን ደግሞ 
ከቤልጂየም አግኝተዋል።በሥራ ዓለም የአማራ 
ክልል ትራንስፖርት ቢሮ ኃላፊ ሆነው ሠርተዋል። 
በትራንስፖርት ሚኒስቴር 10 ዓመታትን ሚኒስትር 
ዴኤታ ሆነው አገልግለዋል።በመንግሥት ልማት 
ድርጅትም ለሁለት ዓመታት ሚኒስትር ዴኤታ ሆነው 
ሠርተዋል። በካናዳ በሚገኘው በዓለም አቀፍ ሲቪል 
አቪዬሽን ድርጅት ደግሞ የኢትዮጵያ ተወካይ ሆነው 
ለአራት ዓመታት ሠርተዋል።በዛሬው ቆይታችን ስለ 
ተቋሙ አጠቃላይ ሥራ እንቅስቃሴ እና ተያያዥ 
ተግባራት እንቃኛለን-መልካም ንባብ፡፡

አዲስ ዘመን፡- የኢትዮጵያ አቪዬሽንን ታሪክና 
የመጣበትን ሂደት እንዴት ይገልፁታል?

አቶ ጌታቸው፡- የመጣንበት መንገድ በጣም ጥሩ 
ነው።እኔ ለብዙ ዓመታት በትራንስፖርት ዘርፍ ላይ 
ስለቆየሁ ሁኔታዎችን ለመረዳት አግዞኛል። የትራንስፖርት 
ሚኒስቴር ዴኤታ ሆኜ  በኢትዮጵያ ኤርፖርቶች እና 
በኢትዮጵያ አየር መንገድ ብሎም የሲቪል አቪዬሽንን 
የመምራት ዕድል ነበረኝ። የቦርድ አባልም ነበርኩ። በዚህ 
ውስጥ የተረዳሁት ግን ዘርፉ ገና አልተነካም።በአየር 
ትራንስፖርት ያሳካውን ትልቅ ዕድገት በሌሎች አቪዬሽን 
መስኮች ማሳካት እንደምንችል ተረድቻለሁ፡፡

አዲስ ዘመን፡- በአሁኑ ወቅት ያሉን ኤርፖርቶች 
በአቪዬሽን ባለስልጣን እይታ ምን ይመስላሉ?

አቶ ጌታቸው፡- በአሁኑ ወቅት በኢትዮጵያ አራት 
ዓለም አቀፍ ደረጃ የተሰጣቸውን ጨምሮ 22 መደበኛ 
አገልግሎት በመስጠት ላይ የሚገኙ ኤርፖርቶች 
አሉን።በቁጥርም ይሁን ከሚሰጡት የአገልግሎት 
አድማስና ቅልጥፍና አኳያ ሲታዩ በበቂ መጠንና ሁኔታ 
ላይ ሆነው አይገኙም። ከእነዚህ በተጨማሪ በጣት 
የሚቆጠሩ አነስተኛ አውሮፕላን ማረፊያዎች (Airstrips)  
ለሜጋ ፕሮጀክቶች፣ ማዕድን ለማውጣት፣ ለግብርና፣ 
ለመዝናኛ፣ ለአምቡላንስ ወይም ለሕክምና አገልግሎትና 
ሰብዓዊ አገልግሎቶችና ሌሎች ተግባራትንም በመስጠት 
ላይ ናቸው።

የአውሮፕላን ማረፊያ ስፍራዎች ማስፋፋት፤ የአየር 
ትራንስፖርት አገልግሎት ተደራሽነትን ማሳደግ ዘርፈ 
ብዙ ጥቅሞች አሉት። ከፍተኛ ዋጋ ያላቸውን እና በቀላሉ 
የሚበላሹ ምርቶችን በአስተማማኝና በጥራት ለማመላለስ 
የሚኖራቸው ፋይዳ የጎላ ነው። የኢኮኖሚያዊና 

ለመግባት ደግሞ  የአውሮፕላን ብዛት ወሳኝ ነው፡፡
ሌላው ወደዚህ ሥራ ለመግባት፤ ይህን 

የሚያስተናግድ በቂ የአሠራር ሥርዓት አልነበረም። 
አሁን ብዙ ኦፕሬተሮች እንዲገቡ እያደረግን ነው። 
በዚያው ልክ ለኦፕሬተሮቹ የሚሆኑ አገልግሎቶች 
የሚሰጥበት ዕድል መፍጠር የግድ ነው። አሁን የጥገና 
አገልግሎት ላይ ኢትዮጵያ አየር መንገድ፣ የኢትዮጵያ 
አየር ኃይል እንዲገቡበት እያደረግን ነው። ባለሃብቶችም 
‹‹ሃንጋርድ›› ሠርተው የሚገቡበትን ሁኔታ እያመቻቸን 
ነው።እነዚህ ጉዳዮች ተሸፍነው የቆዩ ናቸው። ለምን 
ከተባለ የኢትዮጵያ አየር መንገድ የአንበሳውን ድርሻ ይዞ 
ስለሚንቀሳቀስ ሌሎች መስኮች ላይ በቂ ትኩረት ተሰጥቶ 
ባለመሠራቱ ነው፡፡

አዲስ ዘመን፡- በአሁኑ ወቅት ለኦፕሬተሮች ጥሪ 
አቅርባችኋል።ቀደም ሲል በተደጋጋሚ ሲጠይቁ 
ለነበሩ ኦፕሬተሮች ለምን ቀና መልስ አልተሰጠም?

አቶ ጌታቸው፡- በኤርፖርት ልማት ላይ ገፍቶ የመጣ 
ጥያቄ የለም። አሁን እኛ እየጠየቅን ነው። በመሠረቱ ይህ 
ሥራ የሚገመተው የመንግሥት ተብሎ ነበር።ነገር ግን 
ሥራው አሁን የግል ባለሃብቶች ከተማ አስተዳደሮች፤ 
የክልል መስተዳድሮች እና የፌደራል መንግሥት በጋራ 
የሚሠሩት ነው። ከዚህ በፊት ነበረው በጀነራል አቪየሽን 
ላይ የነበረ ሲሆን አዲስ ጥሪ አያስፈልግም። አሁን 
እየተመቻቸ የመጣ ምሕዳር ስላለ መጠቀም ይገባል፡፡

አዲስ ዘመን፡- በሀገሪቱ ካለው ተጨባጭ ሁኔታ 
አንፃር ባለሃብቶችን ‹‹ኤርፖርት አልሙ›› ብሎ 
በዚህ ወቅት ጥሪ ማቅረብ የታሰበውን ለማሳካት 
ያስችላል?

አቶ ጌታቸው፡- ሁሉም የኢንቨስትመንት ቅድመ 
ሁኔታዎች ቀዳሚ ሰላማዊ ሁኔታዎች ናቸው። ከዚህ 
አኳያ እዚህም እዚያም የሚታዩት የሰላም ችግሮች 
ተፈትተው እና ተረጋግተው የሚቀጥሉ ይሆናል፤ ይህ 
ውጪውን ኢንቨስትመንት ለመሳብ ያግዛል ብለን 
እናምናለን። ኤርፖርትን መገንባትን በተመለከተ ይህ 
ትልቅ መሰናክል አይሆንም። ግንባታቸው በብዛት ከተማ 
አካባቢ የሚገነቡ በመሆናቸውም የሰላም ሁኔታው ያን 
ያክል አሳሳቢ የሚሆን አይደለም። ነገር ግን ማንኛውም 
ኢንቨስትመንት መነሻ እና መዳረሻው ሰላምና መረጋጋት 
መሆኑን በማሰብ ሰፊ ሥራ መጠየቁ አይቀርም፡፡

 አዲስ ዘመን፡-  የቱሪዝምን ዕድገት ከማገዝ 
አኳያስ ምን እየተሠራ ነው?

አቶ ጌታቸው፡- የአየር ትራንስፖርት በመሠረቱ ብዙ 
ማኅበራዊና ኢኮኖሚያዊ መስኮችን ይነካካል። ንግድ፤ 
ኢንቨስትመንትና ቱሪዝም ላይ ጉልህ ድርሻ አለው። 
ዓለም አቀፍ ቱሪስቶች መጓጓዣቸው በአውሮፕላን 
ነው።ይህ ከሌለ እና በሰፊው ካላደገ ቱሪስት አይኖርም። 
ኢትዮጵያ ደግሞ በቱሪዝም ዘርፍ ያለውን እንቅስቃሴ 
ለማሳደግ ትልቅ ውጥን አላት። ይህን ለማሳደግ አየር 
ትራንስፖርት መዘመንና ማደግ አለበት።ለዚህ ደግሞ 
መዳረሻ ቦታዎችን ማስፋት ያስፈልጋል።

በአሁኑ ወቅት 128 ዓለም አቀፍ መዳረሻዎች 
አሉን።በዚህ ዓመት ደግሞ ከስምንት ሀገራት ጋር 
የአየር አገልግሎት ለመስጠት የሚያስችል ስምምነት 
አድርገናል። በቀጣይም እያሰፋን እንሄዳለን። የሀገር 
ውስጥ መዳረሻዎች 22 ናቸው፤ ግን በቂ አይደሉም። 
በመሆኑም ይህን ለማሳደግ ባለሃብት በሰፊ መሳተፍ 
አለበት።በዚህ መስክ የሚሳተፍ ካሉ ለማገዝ ዝግጁ ነን። 
እነዚህ እያደጉ ሲሄዱ ቱሪዝም ያድጋል፡፡

አዲስ ዘመን፡- በአሁኑ ወቅት ለባለሃብቶች 
የሚቀርበው ጥያቄ ተቀባይነት ሲያገኝና በርካታ 
ባለሃብቶች ወደ ኢንዱስትሪው ሲገቡ የኢትዮጵያን 
አየር መንገድ ድርሻ አይሻሙም?

አቶ ጌታቸው፡- ዋናው እንደ ሀገር እና መንግሥት 
የሚፈልገው ኢኮኖሚው የሚደግፍ የአየር ትራንስፖርት 
አገልግሎት እንዲኖር ማስቻል ነው።አገልግሎቱ በማን 
በኩል ይሰጥ የሚለው ሁለተኛው ጥያቄ ነው። ለዚህ 
ስትራቴጂክ የሆነ ብሔራዊ የበረራ ‹ኬረር› ያስፈልጋል። 

ማኅበራዊ መስኮች መስፋፋትና መመንደግ የሚኖራቸው 
አበርክቶ እጅግ በጣም ትልቅ ነው። የቱሪዝም መዳረሻ 
ሥፍራዎችን ተደራሽ ለማድረግ ምርታማነትን ለማሳደግ 
ወሳኝ ነው። ከዚህ አኳያ በኢትዮጵያ ያሉን ኤርፖርቶች 
አገልግሎት በሚጠበቀው ደረጃ ያደገ ባይሆንም በርካታ 
ተስፋ ሰጪ ነገሮች አሉ። ነገር ግን የኢትዮጵያ አየር 
መንገድ ለብቻው የተመለከትን እንደሆነ ደግሞ በጣም 
ጥልቅ ደረጃ የሚሰጠውና በዓለም አቀፍ ደረጃ ቀዳሚ 
ነው።

አዲስ ዘመን፡- ኢትዮጵያን አቪዬሽን ታሪክ 
ሲታይ በርካታ የአፍሪካ ሀገራት በቅኝ ግዛት 
ውስጥ ሆነው ኢትዮጵያውያን በነፃነት በራሳቸው 
ባለሙያና አቅም የአቪዬሽን ኢንዱስትሪውን 
እየመሩና እያስተዳደሩ ነበር። በአሁኑ ወቅት ግን 
በጣም ወደኋላ የቀረንባቸው ዘርፎች ስለመኖራቸው 
ይነገራል።እርስዎ ምን ይላሉ?

አቶ ጌታቸው፡- ወደኋላ ቀርን የሚለው 
እንዳይምታታ በጣም ጥንቃቄ ይፈልጋል። በአየር 
ትራንስፖርት መስክ ከፍተኛ ለውጥ አለ። በአቪዬሽን 
አካዳሚ እና በሬጉላቶሪ ትልቅ እምርታ አለ።ግን 
እነዚህን በሚደግፉ ላይ የሚቀረን ነገር አለ። በጥገና 
ብንሄድ የኢትዮጵያ አየር መንገድ የራሱን አውሮፕላኖች 
የሚጠግንባቸው መዳረሻዎች በጣም በርካቶች ናቸው። 
ችግር እየተፈጠረ ያለው ለጀነራል አቪዬሽን የሚሆን 
የጥገና አገልግሎት ነው። በዚህ ዘርፍ በሀገር ውስጥ አቅም 
አልተፈጠረም። በአንድ በኩል ጀነራል አቪዬሽን በደንብ 
አልተጠናከረም፤ ትንሽ ናቸው። ወደ ጥገና ኢንዱስትሪ 

የኢትዮጵያን አየር መንገድ ማጠናከር 
በጣም ስትራቴጂክ ጉዳይ ነው፡፡ ነገር 

ግን አሁን ባለው ሁኔታ በኢትዮጵያ 
በተለይም በአፍሪካ በጣም ያልተነካ 

ዘርፍ ነው፡፡ ገበያው ከኢትዮጵያ አየር 
መንገድ በላይ ነው፡፡ አፍሪካ በዓለም 

አጠቃላይ በረራ ያላት ድርሻ ሦስት 
ከመቶ በታች ነው

ተጠየቅ
የኢትዮጵያን አየር መንገድ ማጠናከር በጣም ስትራቴጂክ 
ጉዳይ ነው።ነገር ግን አሁን ባለው ሁኔታ በኢትዮጵያ 
በተለይም በአፍሪካ በጣም ያልተነካ ዘርፍ ነው።ገበያው 
ከኢትዮጵያ አየር መንገድ በላይ ነው።አፍሪካ በዓለም 
አጠቃላይ በረራ ያላት ድርሻ ሦስት ከመቶ በታች 
ነው።በመሆኑም እነዚህ ወደ ገበያ ሲመጡ ከኢትዮጵያ 
አየር መንገድ ጋር ለፉክክር ሳይሆን በትብብር የሚሠሩና 
እጥረቱን የሚያሻሽሉ ይሆናሉ። በእርግጥ ፉክክር 
ቢኖርም ለአገልግሎቱ መፋጠንና ጥራት መጨመር 
አዎንታዊ ሚና ይኖረዋል::

በአፍሪካ ያልተነካ ገበያ አለ።ባለሃብቶች በተለይም 
በሀገር ውስጥ በረራ መሳተፍ ስለዚህ የኢትዮጵያን 
አየር መንገድ ወደ ፉክክር የሚያስገባ ሳይሆን ሥምና 
ዝናውን ለማስጠበቀም ያግዛል፤ እንደ ሀገርም ተጠቃሚ 
ያደርጋል። በመሆኑም የኢትዮጵያን አየር መንገድ ፍላጎት 
የሚነካ ብዙ ነገር ያለው አይመስለኝም፡፡

አዲስ ዘመን፡- በዘርፉ ለሚሳተፉ ባለሃብቶች 
የመንግሥት ድጋፍ እስከ ምን ድረስ ነው?

አቶ ጌታቸው፡-የኤርፖርቶች ማደግ ኢኮኖሚውን 
ትርጉም ባለው ደረጃ ይደግፋል።ለዚህም ባለሃብቶችን 
ለመደገፍና ለማሳተፍ እንሠራለን፤ እየሠራንም ነው። 
የአየር ትራንስፖርት ተደራሽ ነው ሲባል በተወሰነ ርቀት 
ኤርፖርት መኖር እና ትራንስፖርት ማግኘት ነው።እኛ 
ያሉን 22 ኤርፖርቶች ናቸው።ከሌሎች ሀገራት ጋር 
ሲነፃፀር አነስተኛ ነው፡፡

ያሉን ኤርፖርቶች ካለን ሕዝብ ብዛትና መልክዓ ምድር 
ስፋትም አኳያ በቂ አይደሉም።በመሆኑም ባለሃብቶች፣ 
የከተማ አስተዳደሮች እና የክልል መንግሥታት በዚህ ዘርፍ 
እንዲሳተፉ ጥረት እያደረግን ነው። እኛ ወደዚህ ልማት 
የሚገቡትን ባለሃብቶች ካሉ የቴክኒክ ድጋፍ እናደርጋለን። 
እስካሁን ስምንት ባለሃብቶች በዘርፉ ለመሳተፍ ፍላጎት 
ያሳዩ ሲሆን፤ ባለሙያዎች ልከን አስፈላጊነቱን ከማየት 
ጀምሮ ድጋፍ አድርገናል።በቀጣይም ሌሎች ሲመጡ 
ድጋፍ ማድረጋችን እንቀጥላለን፡፡

አዲስ ዘመን፡- በኢትዮጵያ ከሚቀርቡ በርካታ 
ጥያቄዎች ኤርፖርት እንዲገነባ ፍላጎት ያላቸው 
በርካቶች ናቸው።በአሁኑ ወቅት ደግሞ አብረን 
እንሥራ የሚል ጥሪ እየቀረበ ነው።ከሚጠይቀው 
መዕዋለ ንዋይ አኳያ የአዋጭነት ጥናት ተሠርቷል?

አቶ ጌታቸው፡- የኤርፖርቶችን ግንባታ አዋጭነቱን 
በተመለከተ እና ብክነት እንዳይከሰት ማሰብ ተገቢ 
ነው።እኛ በቂ  ጥናት ላይ የተመሠረተ ሥራ እንዲሆን 
ምክር እንሰጣለን። ነገር ግን አዋጭነትን ስንመለከት 
በፋይናንስ ዓይን ብቻ ሳይሆን የኢኮኖሚ አዋጭነት 
መታየት አለበት ብለን እናምናለን።ለምሳሌ በሀገራችን 
በቱሪዝም ዘርፍ ሰፊ ዕቅድ አለ። ቱሪስቶች ከአንድ ቦታ 
ወደ ሌላ ቦታ በአግባቡ ለማንቀሳቀስና ምቾታቸውን 
ለመጠበቅ እነዚህ ኤርፖርቶች ያስፈልጋሉ። 
ለኢንቨስትመንት እንቅስቃሴም የሚኖራቸው ሚና 
ቀላል አይደለም።በመሆኑም መንግሥት ለሚገነባቸው 
ኤርፖርቶች በአግባቡ እንዲሆን ምክር እንሰጣለን፡፡

በግል የሚገነቡ ኤርፖርቶችን በተመለከተ ለራሳቸው 
ጥቅም የሚል ነው። ነገር ግን ከዚህ ተርፎ ወደ ቢዝነስ 
መቀየር አለባቸው። ስለዚህ እኛ ይህን እናግዛለን። አየር 
ትራንስፖርት ለማሳደግ አደረጃጀት ፈጥረን እየሠራን 
ነው።እኛ ዓለማችን በአፍሪካ ደረጃ የአየር ትራንስፖርት 
ማዕከል መሆን ነው።ለዚህ በሰፊው እየሠራን ነው፡፡

አዲስ ዘመን፡- በጀነራል አቪየሽን ላይ 
ከሚሳተፉት አንፃር ደረጃቸውን ያልጠበቁ 
አውሮፕላኖች በኢትዮጵያ ሰማይ እየበረሩ 
ስለመሆናቸው ይነገራል።ባለስልጣኑ በዚህ ላይ 
ምን እየሠራ ነው? 

አቶ ጌታቸው፡- ማረጋገጥ የምፈልገው ነገር 
የኢትዮጵያ ሲቪል አቪዬሽን ባለስልጣን የደህንነት 
ቁጥጥር ሥራ ከአፍሪካ አህጉር ብቻ ሳይሆን ከዓለም 
ሀገራት ተርታ ሲታይ ጥሩ ከሚባሉት አንዱ ነው። 
ለዚህ ማሳያው ዓለም አቀፍ የሲቪል አቪዬሽን 
ድርጅት በየዓመቱ የሚሰጠውን ውጤትና ኦዲት ነው። 
ያመጣነው 89 ከመቶ በላይ ነው። ይህ የሚያሳየው 
የመቆጣጠር አቅማችን ትልቅ ነው ማለት ነው። ነገር 
ግን ድንገት አደጋ አይከሰትም፤ እኛ ፍፁም ነን ማለት 
አይደለም።ስለዚሀ ደረጃቸውን ያልጠበቁ አውሮፕላኖች 
እና ደረጃቸውን ያልጠበቁ አብራሪዎች በኢንዱስትሪው 
ውስጥ አይቀጥሉም።ነገር ግን መፈተሽ ያለብን ነገር 
ካለ እንፈትሻለን። የአቪዬሽን ቁጥጥር በባሕሪው ዓለም 
አቀፋዊነት የተላበሰ እና ከፍተኛ ጥንቃቄ የሚደረግበት 
ነው። ሆኖም ችግሮች ካሉና ጥቆማ ከመጣም ለማረም 

እየተደረገ ነው።ደረጃው የበለጠ ለማሳደግ ከኢትዮጵያ 
አየር መንገድ ጋር በቅንጅት እየሠራን ነው።የኮሙኒኬሽን 
አቪዬሽንና ሰርቪሊያንስን በተመለከተ የሚቀሩ 
ሥራዎችና የበለጠ ዘመናዊ የማድረግ እንዲሁም ሽፋኑን 
የማሳደግ ተግባራት ቢቀሩንም በመሠረታዊነት አሁን 
ያለን አገልግሎት አስተማማኝ እና ጥሩ የሚባል ነው፡፡

አዲስ ዘመን፡- የባለስልጣኑን ስድስት ወር 
አንኳር አፈፃፀም የሚባሉትን ቢጠቅሱልን?

አቶ ጌታቸው፡- ከስምንት ሀገራት ጋር የአየር 
አገልግሎት ለመስጠት የሚያስችል ስምምነት አቅደን 
ነበር፤ ይህን አሳክተናል። ጥሩ ሴፊቲ ሪከርድ አለን፤ 
ዓለም አቀፍ የሲቪል አቪዬሽን ድርጅት ባደረገው ኦዲት 
አፈፃፀማችን 88 ነጥብ 5 ነው። ያለንን አጠናክሮ መሄድ 
ብቻ ሳይሆን በወቅቱ የነበረብን ጉድለት አይተን ጉድለቱን 
አሟልተን ከ90 ከመቶ በላይ አድርሰናል። ኤር ናቭጌሽን 
ላይ አውሮፕላኖች በየሁለት ደቂቃ እንዲያርፉ አቅደን 
ይህን ማሳካት ችለናል። ኤር ናቭጌሽን አገልግሎታችንም 
ደህንነቱ የተጠበቀ፤ ወጪ ቆጣቢና የዘመነ መሆን 
አለበት። በእነዚህ መለኪያዎች መሠረት በጥሩ ሁኔታ 
ላይ እንገኛለን። በአጠቃላይ መስፈርቶች አኳያ ሲታይ 
አፈፃፀማችን በጣም የተሻለና በእቅዳችን መሠረት የሄደ 
ነው። የሚጎለን የተቋማችንን አቅም እያሳደጉ መሄድ ነው፡፡

አዲስ ዘመን፡- ለነበረን ቆይታ 
አመሰግናለሁ።ተጨማሪ ሐሳብ ካለ መጨመር 
ይችላሉ፡፡

አቶ ጌታቸው፡- እኔም አመሰግናለሁ። የኢትዮጵያ 

ሲቪል አቪዬሽን ባለስልጣን ዘመናትን የተሻገረ አንጋፋ 

ተቋም ነው። የኢትዮጵያ አየር መንገድ የጀርባ አጥንት 

ሲሆን፤ ደህንነቱ የተጠበቀ ሥራ በማከናወን በዓለም 

አቀፍ ደረጃ ቀዳሚ አየር መንገድ መሆኑ የተመሰከረለት 
ነው። ለዚህ የኢትዮጵያ ሲቪል አቪዬሽን ባለስልጣን 
ትልቅ ሚና አለው።

በአሁኑ ወቅት በሁሉም ዘርፍ ለውጦች እየተመዘገቡ 
ነው። ቀደም ሲል ለመንግሥት ብቻ የተሰጡ የሚመስሉ 
አገልግሎቶች አሁን ለባለሃብቱ እየተሰጡ ነው። ለአብነት 
ኤርፖርት ልማት ላይ የግል ባለሃብቶች፣ ከተማ 
አስተዳደሮችና እና ክልሎች እንዲሳተፉበት ዕድሉ 
ተመቻችቷል፤ ይህን መጠቀም ይገባል። የኢትዮጵያ 
ሲቪል አቪዬሽን ባለስልጣን ደግሞ የደህንነት ቁጥጥር 
ሥራው በጣም የተጠናከረና በአግባቡ የተጠበቀ አሠራር 
እንዲኖረው በኃላፊነት እየሠራ ያለ ተቋም መሆኑን 
መግለፅ እፈልጋለሁ።

ዝግጁ ነን፡፡
አዲስ ዘመን፡- ከጀነራል አውሮፕላኖች 

በተጨማሪ«ድሮን ኦፕሬት» እስከ ማድረግ 
ለሚችሉት ፈቃድ ለመስጠት ጥሪ ቀርቧል።ይህ 
ከደህንነት አኳያ ስጋት አይፈጥርም?

አቶ ጌታቸው፡- በቀጣይ ሰው አልባ አውሮፕላኖች 
የአቪዬሽን ኢንዱስትሪው መቆጣጠራቸው አይቀርም። 
ይህን በተመለከተ የድሮን አገልግሎት መስጠት ብቻ 
ሳይሆን ድሮኖችን እዚህ እስከ መገጣጠም መሥራት 
አለብን። የሚገጣጥሙት አካላት ካሉም በጣም 
ሊደገፉ ይገባል። ይህን በተመለከተ በባለስልጣኑ 
በኩል ‹‹ሬጉሌሽን›› አውጥተናል። የሚመለከታቸው 
አካላት ውይይት አድርገዋል። የኢትዮጵያ ሲቪል 
አቪዬሽን ባለስልጣን በዋናነት ይቆጣጠራል።ሌሎች 
የሚመለከታቸው አካላትም ድርሻቸውን ይወጣሉ።

በድሮን ጉዳይ የደህንነት ከፍተኛ ሥጋት መኖሩ 
ይታወቃል። ‹‹ፕራይቬሲ›› ጉዳዩም በጣም ትልቅ ነው። 
በአጠቃላይ ግን ከዘመኑ ቴክኖሎጂ ጋር መራመድ 
አለብን። ለዚህ የሚጠቅም አሠራር መዘርጋት አለብን። 
በመሆኑም የደህንነት ሥራውንም እየሠራን የሚጠበቅብን 
መወጣት አለብን ብለን ተነስተናል፡፡

በአሁኑ ወቅት እኛ ከስድስት ሺህ በላይ ፓይለቶችን 
ፈቃድ ሰጥተን አድሰንላቸዋል። ከስምንት ሺህ በላይ 
ቴክኒሻኖችን ፈቃድ ሰጥተንና አረጋግጠን ወደ ሥራ 
ተሠማርተዋል። ስለዚህ ሌሎች ሁኔታዎችም ሲኖሩ 
በዚህ ልክ መዘጋጀት አለብን። በድሮን ቴክኖሎጂ ላይም 
መሥራት አለብን የሚል ውሳኔ ላይ ደርሰናል።

አዲስ ዘመን፡- የኢትዮጵያ አቪዬሽን ከዓለም 
አቀፍ ደረጃ አንፃር ሲመዘን ተወዳዳሪ ነው ብለው 
ያስባሉ?

አቶ ጌታቸው፡-  በባሕሪው በዓለም አቀፍ ደረጃ 
የሚመራ ነው። ድንበር ዘለል ስለሆነ ከአንዱ ሀገር 
ተነስቶ ወደ ሌላ የሚሄደውና የሚሰጠው አገልግሎት 
በተመሳሳይ ደረጃ ነው። እስካሁን አቪዬሽን በተመለከተ 
12ሺህ ደረጃዎች ወጥተው እየተተገበሩ ነው። ከዚህ 
አንጻር በቅርቡ በተደረገ ኦዲት ኢትዮጵያ 89 ነጥብ 
5 አግኝታ አጥጋቢ ደረጃ ላይ ነች። ከትራንስፖርት 
ተደራሽነት አኳያ ሲታይ ግን አንዱ ከሌሎች ሀገራት ጋር 
ያለን ግንኙነት ነው። አሁንም ከአፍሪካ ግንባር ቀደም 
የምንባል ነን።የሀገር ውስጥ ግን አነስተኛ ነው።

መዳረሻችን ትንሽ ናቸው። የክልሎችና ከተማ 
መስተዳድሮች ግንኙነትም ከማዕከል ወይንም ከአዲስ 
አበባ ጋር ነው። በአንድ በኩል መዳረሻችን ውስን ነው፤ 
ግንኙነትም አነስተኛ ነው። ይህ መሻሻል አለበት፤ በዋናነት 
መሠራት ያለበት በግል ባለሃብቱ ነው።በመሆኑም እኛም 
እነዚህን ታሳቢ ያደረጉ በርካታ ሥራዎችን በማከናወን 
ላይ እንገኛን።

 አዲስ ዘመን፡- አሁን በሀገሪቱ የተመዘገቡ 
የግል ኦፕሬተሮች ከሌሎች ጎረቤት ሀገራት አኳያ 
እንኳን በጣም አነስተኛ ናቸው።ይህ ምክንያት 
ምንድን ነው?

አቶ ጌታቸው፡- በአሁኑ ወቅት 13 የሚሆኑ 
የግል ኦፕሬተሮች ተመዝግበው እየሠሩ ነው። እነዚህ 
ቁጥራቸው በጣም ትንሽ ነው። የሚሰጡት አገልግሎትም 
በጣም ውስን ነው። በአብዛኛው የሚሰጡት የቻርተር 
አገልግሎት ነው።መደበኛ አገልግሎት እየሰጡ አይደለም። 
የግብርና ሥራ፣ የፎቶግራፊ ሥራ፣ የሰርቬይ ሥራዎች 
እየሠሩ አይደለም። የተወሰነ የፖሊሲ ችግር ቢኖርበትም 
በካርጎ በኩልም እንቅስቃሴው በጣም ጥቂት ነው። 
ስለዚህ የግል ኦፕሬተሮች ሚና ውስን ነው። በተለይም 
ከጎረቤት ሀገራት ጋር ሲነፃፀርም አነስተኛ ነው።ግን ምቹ 
ሁኔታ እየተፈጠረ በመሆኑ በአጭር ጊዜ ውስጥ ለውጥ 
እናመጣለን ብለን እየሠራን ነው፡፡

አዲስ ዘመን፡- የሀገሪቱ የአየር ክልል የሚሸፍን 
በቂ ራዳሮች የሉም፤ ያሉትም የዘመኑ አይደለም 
የሚል የባለሙያዎች አስተያየት አለ።በዚህ ላይ 
ምን እየተሠራ ነው?

አቶ ጌታቸው፡- የራዳር ሰርቪሊያንስ በተመለከተ 
አሁን ያለን ‹‹ኤር ናቭጌሽን ፋሲሊቲዎች›› ዘመናዊ የሚባሉ 
ናቸው። ዘመናዊ መሣሪያዎችን እየገጠምን ነው። ግን 
ማሻሻልና ማሳደግ አለብን። አብዛኛው የሀገሪቱን ክፍል 
እንሸፍናለን። ግን ምን ያክል የሀገሪቱ ክፍል ተሸፍኗል 
የሚለው ጥናት መደረግ አለበት። አንዳንድ የአገልግሎት 
ዘመናቸውን የጨረሱ አሉ። እነዚህ በአዲስ መተካት 
አለባቸው። ይህን ለማከናወን አዳዲስ የራዳር ግዥ 
እየተፈጸመ ነው።

የአዲስ አበባ ቦሌ ኤርፖርትን ለማሻሻልም ጥረት 

በአሁኑ ወቅት እኛ ከስድስት ሺህ 
በላይ ፓይለቶችን ፈቃድ ሰጥተን 

አድሰንላቸዋል፡፡ ከስምንት 
ሺህ በላይ ቴክኒሻኖችን ፈቃድ 
ሰጥተንና አረጋግጠን ወደ ሥራ 

ተሠማርተዋል፡፡  ስለዚህ ሌሎች 
ሁኔታዎችም ሲኖሩ በዚህ ልክ 

መዘጋጀት አለብን፡፡ በመሆኑም 
በድሮን ቴክኖሎጂም ላይ መሥራት 

አለብን የሚል ውሳኔ ነን

ነፃ ሃሳብ
ፖለቲካ እና ልዩ ልዩ 

« ቆሞ ቀር ሰው ለቀብር አያስቸግርም፣ 
የቋንቋችን ገለጻ ስፋትና ጥልቀት በእጅጉ 

ያስደንቃል።አንዱ ማሳያ ይህ ከላይ የተጠቀሰው ጥንታዊ 
አገርኛ ብሂል ነው።ምሳሌያዊ አነጋገሩ የተሸከመው 
መልዕክት በአንድ ትርጉም ብቻ የሚበየን ሳይሆን በርከት 
ባሉ የአንድምታ ፍቺዎች የሚብራራ ነው።«ቆሞ ቀር» 
ማለት አንድም በጋብቻ የ«ውሃ አጣጭ» አቻ ያጣ/ች 
ማለት ነው።አንድም፡- አስተሳሰቡ የሻገተ ማለት ሲሆን፤ 
አንድም፡- የአቅሙን ያህል ተንቀሳቅሶ ሕይወትን ከማሸነፍ 
ይልቅ ቆሞ በማላዘን ዕድሜውን የሚፈጅ መንፈሰ ልል 
ሰብዕና የተላበሰ ማለት ነው።አንድም፡- የዛሬና የነገን ተስፋ 
ገድሎ የትናንትን ጀንበር ካልሞቅሁ ብሎ ከራሱ ጋር ጠብ 
የተጋባ ማለት ነው።

«ቆሞ ቀር ሰው» ለቀብር ያለማስቸገሩም «ዕድሜውን» 
ያለ ፍሬና ያለ ውጤት ገብሮ ስለሚኖር አንድ ቦታ ተገትሮ 
«የቆመበት» መሬት ሠርጉዶ ስለሚጎደጉድ ለመቃብር 
ቆፋሪዎች ሥራ ያቀላል ማለት ነው።ከበርካታ የአንድምታ 
ትርጉሞች መካከል መጥነን ይህንን ያህል ቆነጠርን 
እንጂ የብሂሉን ይዘት ፈታ አድርገን እናብራራ ካልን 
አድማሱ ይለጠጣል።ይህ ጽንሰ ሃሳብ  የውሎ አምሸቶ 
ሕይወታችንንና ኑሯችንን እየፈተሽንበት ወደ ኋላ ግድም 
ዘርዘር ተደርጎ በአግባቡ ይብራራል።

የጠበበችው ዓለማችን፤
ኸርበርት ማርሻል ሚክልሃን (ከ1911 - 1980) ዓለም 

አቀፍ እውቅናን ያተረፉ ካናዳዊ የኮሚዩኒኬሽን የዕውቀት 
ዘርፍ ተመራማሪ ሳይንቲስት ነበሩ።እ.ኤ.አ በ1962 
እና በ1964 ዓ.ም በጻፏቸው ሁለት መጻሕፍት ውስጥ 
“Global Village” የሚል የዕውቀት መገለጥ ለዓለማችን 
አስተዋውቀዋል።የፍልስፍናው ዋና ይዘት «ይህ ልኩ» 
ተብሎ ስፋትና ወርዱን ለመግለጽ የማይደፈረውን 
የአጽናፈ ዓለማችንን ዕድሜ ጠገብ አመለካከት በመሻር 
«ዓለማችን እንደ አንድ መንደር መጥበቧን» ያመላከተ 
የምርምር ውጤት ነበር።

የዚህ ፍልስፍናቸው እውነታነት ፍንትው ብሎ 
መረጋገጥ የጀመረው ዘመነ ግሎባላይዜሽን ሰፊዋን 
ዓለማችንን እንደ አንድ ጠባብ መንደር ማቀራረቡ 
እየተገለጠ መሄድ ሲጀምር ነው።መቀራረቡ በአካል 
ሳይሆን በአስተሳሰብ ቁርኝት ነው።ሰበበ ምክንያቱ 
ደግሞ ያለንበት የዲጂታል ዘመን የወለደውና በአግባቡ 
ለማስተዳደርና ለቁጥጥር አስቸጋሪ የሆነው  የነባሩ 
ሚዲያና የአዲስ መጤው የሶሻል ሚዲያ በረከተ መርገም 
ትሩፋትና ጦስ ነው።

የዓለማችን መጠነ ዙሪያ እንደ ትንሽ መንደር 
ከመጥበቡና የሕዝቦች የአስተሳሰብ ቁርኝት እጅግ 
ከመቀራረቡና ከመሳሳቡ የተነሳ «ኢንተርኔትና የማኅበራዊ 
ሚዲያ ባይኖር ኖሮ ሕይወት በተለመደው ዑደት እንደምን 
ሊቀጥል ይችል ነበር?» በማለት በርካቶች ያለ ቴክኖሎጂ 
የተኖረባቸውን የቀድሞዎቹን የሌጣ ሕይወታችንን 
የአኗኗር ዘይቤዎች በመዘንጋት ጥርጥር ላይ እስከ መውደቅ 
ደርሰዋል።

ይህ ዘመነ ግሎባላይዜሽን ዓለምን በተራቀቁ 
የተክኖሎጂ መረቦች አቆላልፎ ወደ አንድ አስተሳሰብ 
ቋት ውስጥ ለመክተት ተግቶ እየተሠራበት ስለመሆኑ 
እጅግም ማብራራት ላያስፈልግ ይችላል።የጥልፍልፉ 
መርቀቅ ፈጣሪውን የሰውን ልጅ ሳይቀር የዕውቀት አቅም 
እየተፈታተነ ለቁጥጥር እስከ ማዳገት ደረጃ ደርሶ ከእጁና 
ከአቅሙ በላይ አፈንግጦ መውጣቱንም በብዙ ማስረጃዎች 
ማሳያት ይቻላል።

ጥቂት እናፍታታው፡- በተራቀቁ የዓለማችን 
የኮሚዩኒከሽን መረቦች አማካይነት በየሰከንዱ በሚሊዮኖች 
የሚቆጠሩ መረጃዎችና ዕውቀቶች፣ አስጨናቂ ክፋቶችና 
እርኩሰቶች፣ የሃሰት ወሬዎችና ተዓማኒ ዜናዎች፣ የግለሰብ 

የግላችን» የሚሰኙ «መፎከሪያዎቻችን» እንደምንመኘውና 
እንደምንጓጓው ከእኛነታችን ጋር «በቱባ» ባህርያቸው 
ቢሰነብቱ ባልጠላን፤ ነገር ግን ዘመኑ ሊፈቅድልን 
ስላልቻለ የሚሻለው የ«አንተ ትብስ እኔ እብስ» ፍልስፍናን 
በመተግበርና በመደጋገፍ መገስገስ ብቻ ነው።እንደ 
ምስኪኑ አዝማሪ «ይህንን ጋላቢ ፈረሰኛ ዘመን» እየሸኘን 
የምንቀበለው በአንድ አስተሳሰብ ላይ ተቸክለን ቆመን 
ብቻ ከሆነ ትዝብቱ የሚተርፈን ከሌሎች ብቻ ሳይሆን 
ከኅሊናችንም ጭምር ነው።

ቅዱስ መጽሐፍ «ዘመኑን ዋጁ እንጂ ሞኞች አትሁኑ» 
(ኤፌሶን 5፡17-18) ብሎ የመከረን ከዘመናት በፊት 
ነው።ዓለም ከመቼውም ዘመናት ይልቅ እጅግ እየጠበበች 
ስትሄድ የሰዎች አስተሳሰብም የዚያኑ ያህል እየሰፋና እየላቀ 
መሄዱ እሙን ነው።ከዘመኑ ፍጥነት ጋር በእኩል ደረጃ 
«ዘመኑን እየመረመርን» ጎን ለጎን እየተጋፋን መሄድ ባንችል 
እንኳን በአቅማችን ልክ ሱክ ሱክ ለማለት መሞከር በራሱ 
ብልህነት ነው።

መራር አገራዊ እውነቶቻችን፤
የዘመኑ ሩጫና ፍጥነት፣ የቴክኖሎጂው ምጥቀትና 

ርቅቀት ምሥጢር የገባቸው አገራትና ሕዝቦች ወደ አንድ 
እየተሰባሰቡ፣ ሪሶርስ እየተከፋፈሉ፣ «እኔ ዘንድ ይህ አለ፤ 
አንተ ዘንድ ምን አለ?» እየተባባሉ ለመኖር በሚገደዱበት 
በዚህ ወቅት በእኔዋ «ሀገር» ጓዳ ውስጥ ግን ግለኝነት 
ሰፍኖ፣ የእኔነት ፈርጥሞ፣ በአትድረሱብኝ አልደርስባችሁ 
ፍልስፍና «ራስ ሲመለክ፤ የራስ ብቻ ሲወደስ» መመልከት 
ምንኛ አያሳዝን።

በራስ ጎጥ ውስጥ «ዋሻ» ገንብቶና ራስን ብቻ እየካቡ 
በመኖር «ለራስ ብቁ መሆንን ለማሳመን መሞከር» 
ብልህነት ተብሎ የሚታሰብ ዘዴ ሳይሆን ከራስ ጋር ጠብ 
ፈጥሮ የመኳረፍ ያህል የከፋ ነው።«ቋንቋን» ማክበርና 
ማድነቅ ተገቢ ነው።«ባህሌ» እያሉ በራስ ነገር ማጊያጌጥና 
መኩራራት ምንም ክፋት ባይኖርበትም የሌላውንም 
ውበት ማድነቅና ማዳመቅ ግን የአስተዋይ ሰው ባህርይ 
ነው።

«የእኔ ዙሪያ ገብ በበረከት ተትረፍርፏል፣ የአንተ እና 
የእናንተ ግን…» ብሎ የተቃርኖ አዋጅ ማወጅና ማሳወጅ ግን 
የአስተሳሰብ ጉድለት ጭምር ነው።«በእኔነት ትምክህት» 
ተለብጦ ሌሎችን ዝቅ ማድረግ፣ ራስን ተራራ ላይ ሰቅሎ 
ሌሎችን ወደ ሸለቆ ማመልከት ተገቢ ያለመሆኑ ብቻ 
ሳይሆን «የዝቅተኝነት» ስሜት ተጠቂ የመሆን ምልክትም 
ስለሆነ ቆም ብሎ ማሰቡ በእጅጉ ይጠቅማል።

ኢትዮጵያ የብዙ ብሔረሰቦች መኖሪያ፣ በብዙኃን 
ባህሎች ውበት የደመቀች፣ የበርካታ ቋንቋዎች ባለቤትና 
ገና ያልተነኩ የከርሰ ምድርና የገጸ ምድር ሀብቶች 
ባለጸጋ መሆኗ በሚገባ ይታወቃል።ይህ ሁሉ መደነቂያዋ 
ሊደምቅና ሊፈካ፣ ለበረከትና ለአብሮነት ጥቅም ሊውል 
የሚችለው ዜጎቿ እርስ በእርስ ተፋቅረው፣ እርስ በእርስ 
ያላቸውን እየተከፋፈሉ ሲኖሩ ብቻ ሳይሆን ከሌሎች 
ጋርም ቢሆን “Win-Win እንዲሉ” በፍቅርና በመደጋፍ 
በጋራ መኖር ሲቻል ብቻ ነው።

«እኔ ለራሴ ብቁ ነኝ፣ የማንም ድጋፍ አያስፈልገኝም፣ 
በራሴ ዛቢያ ላይ እየተሽከረከርኩ መኖር አያቅተኝም 
ወዘተ.» የሚሉ የግለኝነት መገለጫ እብሪቶች፣ 
የማንአለበኝነት መኮፈሽያ ትምክህቶች ይመስናል እንጂ 
ሩቅ ሊያስኬዱን አይችሉም።ዓለም ወደ አንድ መንደር 
እየጠበበች በምትገሰግስበበት በዚህ ዘመን፣ አመለካከትን 
«በእኔነት» ሼል ውስጥ ለመሸሸግ መሞከር ትርፉ «ዜሮ»፣ 
ውጤትም «ምንም» መሆኑ በአግባቡ ሊታሰብበት 
ይገባል።ዕለት በዕለት እየጠበበች በምትሄደው ዓለማችን 
ውስጥ ስንኖር አስተሳሰባችን እንዲሰፋ ጥረት ካላደረግን 
በስተቀር ተቸክለን የቆምንበት መሬት ሊከዳን ስለሚችል 
ደጋግሞ ማሰቡ አይከፋም።ሰላም ለሕዝባችን፤ ለዜጎችም 
በጎ ፈቃድ።

የሥነ ጽሑፍና የኮሙዩኒኬሽን ባለሙያ  ናቸው።የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል።ከ1977 ዓ.ም 

ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች ላይ (ዳግላስ 

ጴጥሮስ) በሚል የብዕር ስሙ በርካታ ጽሑፎችን አስነብበውናል።በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።  

(በጌታቸው በለጠ /ዳግላስ ጴጥሮስ)

gechoseni@gmail.com 

ምን ይመስላል? እኔ ከሌሎች ምን ልማር እችላለሁ? 
ሌሎችስ ከእኔ ምን ይማራሉ?  ወዘተ. በማለት ልበ ክፍት 
ሆነን ነገሮችን በጥበብ እስካልመራን ድረስ «የእኔ» ብቻ 
ትርፉ፤ «ከእኛነት» እውነታ ጋር ተጋጭቶ ተሸናፊና ቆዛሚ 
መሆናችን አይቀርም።«እኔነት» «በእኛነት» እስካልተመዘነ 
ድረስ ስኬትም ሆነ ውጤት እጅግም ላይረባን ይችላል።

«ቱባ ባህሌ፣ አይደፈረው ወጌና ቋንቋዬ፣ ለእኔ ብቻ 
ተለይቶ የተሰጠኝ ታሪኬና ማንነቴ ወይንም የተፈጥሮ 
ሀብቴ ወዘተ.» የሚባሉት «መኩሪያና መመኪያዎቻችን» 
እንደነበሩ ውለው፣ እንደነበሩ ማደር የማይችሉበት ደረጃ 
ላይ እየደረሱ መሆናቸውን በነጋ በጠባ እያስተዋልን ነው:: 
የእኛ ብቻ የምንላቸው ብዙ ጉዳዮቻችን ልንቋቋማቸው 
በማንችላቸው ተግዳሮቶች ሲፈተኑ ስናይ በቸልታ 
ልናልፋቸው አይገባም። የሚሻለው የራስን ውበት ማድነቅ 
ብቻ ሳይሆን የሌሎችንም መዓዛ ለማሽተት «ቸር» መሆን 
ነው።

«አትድረስብኝ አልደርስብህም»፣ «አንተም በክልልህ 
እኔም በገደቤ» እየተባባልን የምንገፋፋባቸው «የግሌ/

ዓለም ጠብባ አስተሳሰብ ሰፍቷል
የድምጽና የምስል ገመናዎች፣ የቡድን ምሥጢሮችና 
የአገራት ጓዳ ጎድጓዳዎች ወዘተ. ሲሰራጩ፣ ሲብጠለጠሉ፣ 
ሲተነተኑና ሲነገዋለሉ የሚውሉት «ሃይ ባይ» እረኛ 
በሌላቸውና በጣታችን ጥቆማ ብቻ በሚተገበሩ 
የማሕበራዊ ሚዲያዎች አማካይነት ነው።

«የግሌ» እየተባለ በራስ አመለካከት ብቻ ማሰብ 
እስከሚያዳግት ድረስ ነገሮች ሁሉ አደባባይ ሲሰጡ 
ስናስተውል የነገው ሕይወታችን ምን ሊመስል እንደሚችል 
ማሰቡ ያናውዛል:: እንደ ቀዳሚ ዘመናት በኤሮግራምና 
በፖስታ መልዕክት መላላክና «ቀጭኑን ሽቦ» እያወደሱ 
«በስልክ አነጋግረኝ/አነጋግሪኝ» እየተባባሉ ናፍቆትን 
መገላለጽና መልዕክት መለዋወጥ ቀን መሽቶባቸው ወደ 
ዳር እየተንገዋለሉ በመሄድ ላይ ናቸው።በደቂቃዎች 
ውስጥ መቀመጫን «እንቶኔ» አገር አድርጎ «እከሌ» 
ወደሚባሉ አገራት በመስፈንጠር ከመረጃ ቋታቸው 
መረጃን መበርበር፣ ኢንፎርሜሽን መመንተፍና መልሶ 
ማሰራጨት «የውሃ መንገድ» ከሆነ ሰነባብቷል።

«ምሥጢር የባቄላ ወፍጮ አይደለም» የሚለው ነባሩ 
ብሂል ትርጉሙም ፋይዳውም ዋጋ እስከ ማጣት እየደረሰ 
ነው።ምክንያቱም ዓለማችን እየከነፈች ያለችው የማራቶን 
ሯጮችን ጫማ ተጫምታ ወይንም የንሥር ክንፍ ተውሳ 
ሳይሆን እየተመነጠቀች ያለችው በብርሃን ፍጥነት ስለሆነ 
ነው።

ይህ ረቂቅ የቴክኖሎጂ ዘመን ግለሰቦችን፣ ቡድኖችን፣ 
አገራትንና አህጉራትን በውድም ይሁን በግዴታ አቆራኝቶ 
አስተሳስሯቸዋል።ደስታና ኀዘን፣ ምሬትና ብሶት፣ ክፉም 
ይሁኑ ደግ የዓለም አቀፍ ሺህ ምንተ ሺህ ክስተቶች እንደ 
እብቅ በመላው ዓለም እየተዘሩ ውለው የሚያድሩት 
በአውሎ ነፋስ ፍጥነት ቴክኖሎጂውን እየጋለቡ ነው።

የዘመንን ዱካ የናቀ፤ በራሱ ሃሳብ የታነቀ፤
ማንኛውም ዘመን ይወቀስም ይወደስ የአውራሽነቱ 

ባህርይ ግን በፍጹም አይለወጥም።ዘመን ይታመንም 
ይጠርጠር የነበረውን አስተላልፎ፣ ያከማቸውን ዘርግፎ 
ለቀጣዩ ትወልድ ማድረሱ የግድ ነው።ነፍሰ ሄሩ 
ደራሲያችን ከበደ ሚካኤል «አዝማሪና የውሃ ሙላት» 
በሚለው ግጥማቸው ውስጥ «ብልህነት የጎደለው» አንድ 
አዝማሪ የተገለጠበት ግጥማዊ ትረካ ለዘመናችን ጥሩ 
ማሳያ ሊሆን ይችላል።

አዝማሪው መሰንቆውን እየገዘገዘና ድምጡን እያሳመረ 
ወንዙ ዳር ቆሞ ያንጎራጉር የነበረው ምናልባት ወንዙ ልቡ 
ራርቶ እንዲያሻግረው በመመኘት ነበር።እንዲህ በማለት፡-

«አላሻግር ብሎኝ የውሃ ሙላት፣
እያሞጋገስኩኝ በግጥም ብዛት፣
አባብለዋለሁ እስቲ ምናልባት።
የአዝማሪውን «ቅን ልብ» ያስተዋለ ሌላ መንገደኛ 

ለዚያ ምስኪንና የዋህ ዜመኛ የመለሰለት መልስ በቂልነቱ 
እየተሳለቀ በማፌዝ ሳይሆን ትህትና በሚስተዋለበት ብልህ 
የመምህርነት ችሎታ ነበር።እንዲህ በማለት፡-

ነገሩስ ባልከፋ ውሃውን ማሞገስ፣
ግን እንደዚህ ፈሶ በችኮላ ሲፈስ፤

እስቲ ተመልከተው ይህ አውራረድ፣
ያልሰማው ሲመጣ የሰማው ሲሄድ፤

ድምጡን እያውካካ መገስገሱን ትቶ፣
ማን ይሰማኝ ብለህ ትደክማለህ ከቶ።

እነዚህ ጥቂት ስንኞች ብዙ ቁምነገሮች አጭቀው 
ይዘዋል።መጪና ሂያጁ በማይለይበትና ነገሮች ሁሉ 
በቴክኖሎጂው ጎርፍ እየተጥለቀለቁ እያስተዋልን በወጀቡ 
መካከል ቆምን «የእኔን ሃሳብ ብቻ ካልካደማችሁ» ብለን 
ብንሞግት ወይንም ብንሟገት ብልጠት ሳይሆን ጅልነት 
ነው።

የሰው ልጅ ቅርርብ እጅግ በፈጠነ ሁኔታ እየገሰገሰ 
ባለበት በዚህ ፈጣን ዘመን ነገሮችን መመርመር የሚቻለው 
በተረጋጋ መንፈስና ቀልብ በመግራት፣ የሌሎችስ ሃሳብ 

የሰው ልጅ ቅርርብ እጅግ 
በፈጠነ ሁኔታ እየገሰገሰ ባለበት 

በዚህ ፈጣን ዘመን ነገሮችን 
መመርመር የሚቻለው 

በተረጋጋ መንፈስና ቀልብ 
በመግራት፣ የሌሎችስ ሃሳብ 

ምን ይመስላል? እኔ ከሌሎች 
ምን ልማር እችላለሁ? ሌሎችስ 
ከእኔ ምን ይማራሉ?  ወዘተ

ንግድና ግብይት

ኢትዮጵያ ባካሄደችው ብሔራዊ የስንዴ ልማት 
መርሀ ግብር በመኸር፣ በበልግና በበጋ መስኖ ስንዴ ልማት 
ውጤታማ መሆን ችላለች:: የምግብ ዋስትናን ለማረጋገጥ 
የተለያዩ የዓለም አገራትን ድጋፍ ስትሻ የነበረችው 
ኢትዮጵያ በታሪኳ ለመጀመሪያ ጊዜ አገራዊ የስንዴ 
ፍላጎቷን ሸፍና፣ ስንዴ ከውጭ ማስገባቷን አቁማለች፤ 
በቅርቡ  ደግሞ ስንዴ ለውጭ ገበያ ማቅረብ በይፋ 
ጀምራለች:: 

የስንዴ ምርት እና የምግብ ፍጆታ ሚዛን ታይቶ 
ከአገሪቱ ፍጆታ የሚተርፍ 32 ሚሊዮን ኩንታል ትርፍ 
እንደሚኖር ተረጋግጦ ስንዴን ለውጭ ገበያ የመላክ 
ሥራው መጀመሩን መረጃዎች ያመለክታሉ::  ይህ ስንዴን 
ለውጭ ገበያ የማቅረብ ጅማሮ ለአገሪቱ ኢኮኖሚያዊ 
እድገት ወሳኝ ምዕራፍ መሆኑን የምጣኔ ሀብት ባለሙያዎች 
እየገለጹ ይገኛሉ:: 

የምጣኔ ባለሀብት ባለሙያዎቹ እንደሚሉት፤ የስንዴ 
ለውጭ ገበያ መቅረብ ለወጪ ንግዱ የበኩሉን አስተዋጽኦ 
ያበረክታል:: የወጪ ንግድን መጠን ከፍ በማድረግ የአገርን 
ኢኮኖሚ በጠንካራ መሠረት ላይ መገንባት፣ የሕዝቡን 
ኑሮ ማሻሻል ይቻላል:: ተመጣጣኝ የወጪና ገቢ ንግድን 
ለመፍጠር ወጪ ንግዱን ከገቢ ንግዱ ማስበለጥ አልያም 
ማመጣጠን ያስፈልጋል::  

በሐረማያ ዩኒቨርሲቲ የኢኮኖሚክስ መምህርና 
በ‹‹ፍሮንቲየርአይ (Frontieri)›› ጥናትና አማካሪ ድርጅት 
ከፍተኛ ተመራማሪ ዶክተር ሞላ አለማየሁ እንደሚሉት፤ 
አንድ አገር የተሻለ ኢኮኖሚያዊ እድገት እንዲኖራት፣ 
ለዜጎቿም የሚጠበቀውን ማቅረብ እንድትችል አስተዋጽኦ 
ከሚያደርጉት መካከል ተመጣጣኝ የንግድ ሚዛን መኖር 
ወሳኙ ነው::  ይህ እንዲሆን የወጪ ንግዱ ከገቢ ንግዱ 
መብለጥ አለበት:: 

የወጪ ንግዱን የተሻለ ማድረግ ዘርፈ ብዙ 
ጠቀሜታዎች አሉት:: አንደኛ አምራቹ ተወዳዳሪ እንዲሆን፣ 
በዓለም ገበያ ምርቱን እንዲቃኝና የዓለም ገበያ ምን 
እንደሚፈልግ መለየት እንዲችል፣  የዕውቀትና የቴክኖሎጂ 
ሽግግር እንዲሳለጥ ያደርጋል:: እነዚህን መሠረት በማድረግ 
የወጪ ንግዱ ዕድገት ሲያስመዘግብ የመጨረሻ ውጤት 
የሆነው የውጭ ምንዛሪ ገቢ ይጨምራል:: ለአምራቾችም 
የገበያ ፍላጎታቸው እንዲጨምር በማድረግ ተወዳዳሪ 
እንዲሆኑና በተሻለ ዋጋ መሸጥ እንዲችሉም ይጠቅማል::  

ለአንድ አገር ኢኮኖሚያዊ ዕድገት እውን መሆን 
የወጪ ንግዱንና የገቢ ንግዱን ማመጣጠን ያስፈልጋል 
የሚሉት ዶክተር ሞላ፤  አገራት ለውጭ ንግድ ከፍተኛ 
ትኩረት ሰጥተው የሚሠሩትም በዚሁ ምክንያት እንደሆነ 
ይገልጻሉ:: 

ለኢኮኖሚ ዕድገቱ ደንቃራ የሆኑ ችግሮችን 
ለመፍታት በየጊዜው የረጅም ጊዜ ስትራቴጂ መንደፍ 
እንደሚያስፈልግ ጠቅሰው፣ ለዚህም አንዱና ዋነኛው 
የወጪ ንግዱን ማጠናከር መሆኑን ይገልጻሉ:: የስንዴ 
የወጪ ንግዱ ለእዚህ አስተዋጽኦ እንደሚያደርግም 
ዶክተር ሞላ ይጠቁማሉ:: 

የዋጋ ግሽበት በተደጋጋሚ በሚያጠቃው ኢኮኖሚ 
ላይ የሚመረተው ስንዴ ለአገር ውስጥ ገበያ ብቻ ቢቀርብ 
ምናልባትም ግሽበቱን ሊያረጋጋውና ሊቀንስ አልያም 
ባለበት ሊያቆመው  ይችል ይሆናል ሲሉም ዶክተር ሞላ 
ይናገራሉ:: መታሰብ ያለበት ግን የረጅም ጊዜ መፍትሔን 
ነው ባይ ናቸው:: አሁን ስንዴውን ለአገር ውስጥ ገበያ ብቻ 
ማቅረብ የአጭር ጊዜ መፍትሔ እንጂ የረጅም ጊዜ ችግርን 
አይፈታም ሲሉ ያስገነዝባሉ::

 በአገር ውስጥ ያለው የዋጋ ግሽበት እንዳለ ሆኖ 
ስንዴን ወደ ውጭ ገበያ መላክ ዘለቄታዊ መፍትሔን 
የሚሰጥና በርካታ እጥረቶችን መቅረፍ እንደሚያስችል 
ይገልጻሉ:: የወጪ ንግድ ጠቀሜታ በአጭር ጊዜ የሚታይ 
እንዳልሆነም ጠቁመው፣ በረጅም ጊዜ የአገር ኢኮኖሚ 
በአስተማማኝ ሁኔታ እንደሚያሳድግ፣ የዜጎችን ኑሮም 
እንደሚያሻሻል ያመለክታሉ:: ስንዴን ወደ ውጭ ገበያ 
መላክ ተገቢነት ያለውና የአገሪቷን ኢኮኖሚ በአስተማማኝ 
መሠረት ላይ መጣል የሚያስችል ጅማሮ ነው ይላሉ:: 

በሀዋሳ ዩኒቨርሲቲ የኢኮኖሚክስ መምህርና 
ተመራማሪ ፕሮፌሰር ብርሃኑ ኦርጂ እንደሚሉት፤ የወጪ 
ንግድ ለአገር ኢኮኖሚ ዕድገት ጉልህ ፋይዳ ይኖረዋል:: 
ስንዴን በስፋት ማምረት መቻሉ እጅግ እንደሚበረታታና 
አገሪቷን በሁለት መንገድ ተጠቃሚ እንደሚያደርጋት 
ጠቅሰው፣ ኢትዮጵያ ስንዴን ለውጭ ገበያ በማቅረቧ 

ከምታገኘው ገቢ በተጨማሪ ስንዴን ወደ አገር ውስጥ 
ለማስገባት የምታወጣውን የውጭ ምንዛሪም መቀነስ 
እንደሚያስችላት ይገልጻሉ::

እሳቸው እንዳሉት፤ የስንዴ የወጪ ንግዱ አገሪቷ 
ያለባትን ከፍተኛ የውጭ ምንዛሪ እጥረት ለመቅረፍ 
መንግሥት የወሰደው ትክክለኛ መንገድ ነው:: ነገር ግን 
በአገር ውስጥ ያለውን የምግብ ፍጆታ ግምት ውስጥ 
በማስገባት የውጭ ምንዛሪን ለማግኘት እንዲሁም በአገር 
ውስጥ ያለውን የስንዴ ምርት ፍላጎት ማመጣጠንና 
ገበያውን ማረጋጋት ያስፈልጋል፤ ለዚህም ምርትና 
ምርታማነት ላይ መሥራት ያስፈልጋል::

 የስንዴ ምርቱ የሕዝቡን ተጠቃሚነት አረጋግጦ 
የተረፈው ኤክስፖርት ተደርጎ ከሆነ መልካም ነው፤ ያ 
ካልሆነ ግን ሕዝብ ምርቱን ማግኘት ካልቻለ በአገሪቱ 
ከፍተኛ እጥረት ይፈጥራል:: ስለዚህ ጉዳዩ በልኩ ቢታይ 
ጥሩ ነው ሲሉም ያስገነዝባሉ:: 

የሕዝቡን የምግብ ፍጆታ ታሳቢ በማድረግ 
በተመጣጠነ መንገድ ለውጭ ገበያ ማቅረብ  ተገቢና 
አስፈላጊ እንደሆነም ጠቅሰው፣ የወጪ ገበያው በአገር 
ውስጥ ፍላጎት ላይ ጫና እንዳያሳድር ምርትና ምርታማነት 
ላይ አሁን በተጀመረው አግባብ በስፋት መሥራት 
እንደሚያስፈልግ ፕሮፌሰር ብርሃኑ ጠቁመዋል:: 

እሳቸው እንዳሉት፤ በአገሪቱ በተለያዩ አካባቢዎች 
በበጋ መስኖ ስንዴ በስፋት እየለማ ነው:: ይህም በእጅጉ 
የሚበረታታና የስንዴ እጥረት እንዳይከሰት የሚያደርግ 
ነው::  በተለይም ከዚህ ቀደም ስንዴ አልምተው የማያውቁ 
አካባቢዎች ጭምር ስንዴን እያለሙ መሆኑ  ጅማሬው 
ሊበረታታ ይገባል:: 

በሲዳማ ክልል ለሙከራ ሰባትና ስምንት ቦታዎች 
ላይ የበጋ መስኖ ስንዴ እየለማ መሆኑን መመልከታቸውን 
ፕሮፌሰሩ በአብነት ጠቅሰው፣ በዚህ ልክ በየአካባቢው 
ከተሠራ የአገር ውስጥና የውጭ ገበያውን መሸፈን 
እንደሚቻልና በአገር ውስጥ የሚታየው የስንዴ እጥረት 
በቀጣይ እንደማይከሰትም ያመለክታሉ::

በበጋ መስኖ እየለማ ካለው ስንዴ በተጨማሪ የተለያዩ 
የግብርና ልማቶችን በሲዳማ ክልል አይቻለሁ የሚሉት 
ፕሮፌሰር ብርሃኑ፤ አርሶ አደሩን በማንቃት፣ በመደገፍና 
በማበረታታት የወጪ ንግዱን ማሳደግ ይቻላል ይላሉ:: 
አርሶ አደሩም ከምርቱ ተጠቃሚ ሲሆን በራስ ተነሳሽነት 
ስንዴም ይሁን ሌሎች ምርቶችን በስፋት ያመርታል:: 
ይህም የምግብ እጥረትን ከመቀነስ ባለፈ የወጪ ንግዱን 
ማሳደግ ያስችላል ሲሉ ያብራራሉ::  

ይህን የእሳቸውን ሃሳብ የሚያጠናክር ሀሳብ 
የሰጡት ዶክተር ሞላ በበኩላቸው የኤክስፖርት ንግዱን 
ለማጠናከር ከስንዴ በተጨማሪ ሌሎች ምርቶችንም ወደ 
ኤክስፖርት ማስገባት እንደሚያስፈልግ ይጠቁማሉ:: 
ይህም ኢኮኖሚው አስተማማኝ መሠረት ላይ 
እንዲመሠረት አስተዋጽኦ እንደሚያበረክት ተናግረው፣ 
ሌሎች አገራትም ይህንኑ ተግባራዊ በማድረግ ጠንካራ 
ኢኮኖሚን መገንባት እንደቻሉ ነው ያስረዱት::

ዶክተር ሞላ እንዳሉት፤ ከሁለተኛው የዓለም ጦርነት 
በኋላ ከፍተኛ የዋጋ ግሽብት ያጋጠማቸው አገራት 

የስንዴ ኤክስፖርትን ለጠንካራ ምጣኔ ሀብት  ግንባታ 

ለአብነትም ጀርመን እንዲሁም ጃፓን ችግሩን መፍታት 
የቻሉት ኤክስፖርት መር የሆነውን ኢኮኖሚ መገንባት 
በመቻላቸው ነው:: ይህን ተከትሎም እነዚህ አገራት ጥሩ 
የኑሮ ደረጃ ላይ በመድረስ ጠንካራ ኢኮኖሚ መገንባት 
ችለዋል:: አገራቱ ወደ እዚህ ደረጃ የደረሱት በአጭር ጊዜ 
መፍትሔ ወይም እሳት በማጥፋት ሥራ ላይ ተጠምደው 
አይደለም፤ በዚያ መንገድ ተጉዘው ቢሆን አሁን የደረሱበት 
የዕድገት ደረጃ ላይ አይደርሱም ነበር:: 

የእንግሊዞች ታሪክም የሚያሳየን ይህንኑ ነው 
የሚሉት ዶክተር ሞላ፤ እንግሊዞች ‹‹ሁላችንም ለአንድ 
ዓመት እንራብ፤ ከዚያ በኋላ ግን ረሃብ አይነካንም›› 
በሚል ስትራቴጂ ተነስተው ኢኮኖሚያቸውን ማሳደግ 
መቻላቸውን ይጠቅሳሉ:: በኢትዮጵያም በአገር ውስጥ 
አጋጥሟል የተባለውን የስንዴ እጥረት ታግሶ በማለፍ 
እንደ እንግሊዞቹ ዘላቂ መፍትሔ ማምጣት ላይ መሥራት 
ያስፈልጋል ይላሉ:: ይህን መሰል ስትራቴጂ መከተል 
ካልተቻለ ጠንካራ ኢኮኖሚን መገንባት እንደማይቻል 
ጠቅሰው፣ ኢትዮጵያም ጠንካራ ኢኮኖሚን ለመገንባት  
እንዲህ ዓይነት ልምድ ማዳበር ይኖርባታል ብለዋል::    

‹‹የስንዴ የወጪ ንግዱ ጠንካራ የምጣኔ ሀብት 
እንዲገነባ መሠረት ይጥላል ›› ያሉት ዶክተር ሞላ፤ 
ይህን መሠረት ማጽናትና በቀላሉ እንዳይናጋ መሥራት 
ያስፈልጋል ይላሉ:: ለችግሮች ጊዜያዊ መፍትሔ 
እየሰጡ መጓዙ መሠረቱ የጸና ኢኮኖሚ መገንባት 
እንዳላስቻለም አስታውቀው፣ በኢኮኖሚው ጠንካራ 
መሠረት ለመጣል የወጪ ንግድን ተወዳዳሪ ማድረግ፤ 
ዘመኑ የሚጠይቀውን ዕውቀትና ቴክኖሎጂ መጠቀም 
የግድ መሆኑን ያመለክታሉ:: ይህም ኢኮኖሚውን 
በአስተማማኝ መሠረት ላይ መጣል ከማስቻሉም ባለፈ 
በየጊዜው የሚፈጠሩ ኢኮኖሚያዊ ችግሮችን መፍታት 
እንደሚያስችል  አስረድተዋል::

ፕሮፌሰር ብርሃኑ እንደተናገሩት፤ በአገር ውስጥ 
ያለውን የምግብ ፍጆታ በማረጋገጥ ትርፍ ምርት 
ሲኖር ኤክስፖርት በማድረግ የአገርን ኢኮኖሚን 
መገንባት ይገባል:: ለዚህም ተግባር አገሪቷ ሰላም መሆን 
ይኖርባታል:: አገሪቷ ሰላም አግኝታ ከሠራች ለምና 
በተፈጥሮ የታደለች በመሆኗ ትለወጣለች፤ ለሰላም 
ቅድሚያ መስጠት ያስፈልጋል:: ሰላሟን በማስጠበቅ 
በአገሪቷ ተጠናክሮ የቀጠለውን የበጋ መስኖ ስንዴ ልማት 
ቀጣይነት እንዲኖረው በማስቻል ድህነትን ታሪክ ማድረግ 
ይቻላል:: 

ዶክተር ሞላም በሰላም ፋይዳ ላይ የፕሮፌሰር 
ብርሃኑን ሀሳብ የሚያጠናክር ሀሳብ ጠቅሰዋል::  
ኤክስፖርቱ ዘላቂ እንዲሆን መሥራት እንደሚያስፈልግ 
አስታውቀው፣ ስንዴን ለውጭ ገበያ የማቅረቡን ሥራ 
ቀጣይነት ለማረጋገጥ ሰላም ወሳኝ እንደሆነ በማመን 
ጠንክሮ መሥራት የግድ ነው ሲሉ ያስገነዝባሉ:: ለዚህም 
መንግሥት፣ ባለሀብቱና አምራቹ የየድርሻቸውን መወጣት 
ይጠበቅባቸዋል ባይ ናቸው:: 

እንደ ዶክተር ሞላ ገለጻ፤ ስንዴ አምራች አካባቢዎችን 
እየለዩ በዚያ ላይ እየጨመሩ መሄድና መረጃዎችን 
በማጥናት የዓለም ገበያ ምን ዓይነት ጥራትና ምርት 

ይፈልጋል፤ የማምረት ዘዴው በምን መልኩ ይሁን፣ ወዘተ. 
የሚለውን በመለየት ለአርሶ አደሩ ግንዛቤ በመፍጠር 
እንዲሁም የዕውቀትና የቴክኖሎጂ ሽግግር በማድረግ 
የስንዴ ልማቱንና የወጪ ንግዱን ቀጣይነት ማረጋገጥ 
ይቻላል::

በስንዴ ኤክስፖርት ንግዱ የእሴት ሰንሰለት ውስጥ 
ባሉ አካላት ላይ ተገቢውን  ቁጥጥርና ክትትል  የማድረግ 
አስፈላጊነትንም  ዶክተር ሞላ ይጠቅሳሉ:: አርሶ አደሩ 
ባቀረበው ምርት ነጋዴዎች የበለጠውን ድርሻ የሚወስዱና 
ተጠቃሚ የሚሆኑ ከሆነ ገበያው ቀጣይነት ሊኖረው 
እንደማችልም ነው ያመለከቱት::  

ዶክተር ሞላ በኤክስፖርት ንግዱ የሚገኘው ገቢ 
ፍትሐዊ ስርጭት ሊኖረው እንደሚገባም ጠቁመው፣ 
ይህም ቀጣይነቱ ላይ ጉልህ አዎንታዊ ድርሻ እንዳለው 
ይናገራሉ:: አርሶ አደሩ ይበልጥ ተጠቃሚ ሲሆን በቀጣይ 
ያለማንም ገፊ በራሱ ተነሳሽነት እንደሚያመርት በመግለጽ 
በተለይ የሚመለከታቸው አካላት ለቀጣይነቱ ያላሰለሰ 
ጥረት ማድረግ ይጠበቅባቸዋል ብለዋል::

ኢትዮጵያ የስንዴ ምርትን ወደ ውጭ ገበያ የመላክ 
የማስጀመሪያ መርኃ ግብር በኦሮሚያ ክልል ባሌ ዞን 
የካቲት 5 ቀን 2015 ዓ.ም ጠቅላይ ሚኒስትር ዶክተር 
ዐቢይ አሕመድ በተገኙበት መጀመሩ ይታወሳል:: 
ጠቅላይ ሚኒስትሩ በወቅቱ ባስተላለፉት መልዕክት 
ባሌ ላይ የተጀመረው የስንዴ ኤክስፖርት ለኢትዮጵያ 
መደረግ ከሚገባው ትንሹ ስኬት እንደሆነ ገልጸው፤ 
‹‹የምናደርገውንና የምናቅደውን በተግባር በአረንጓዴ 
አሻራና በህዳሴ ግድብ እያሳየን መጥተናል፤ አሁን ደግሞ 
ስንዴን ከውጭ ማስገባትን ከማቆም ባለፈ ስንዴን 
ወደ ውጭ በመላክ ያሰብነውን በተግባር ፈፅመን 
ለኢትዮጵያውያንና ለዓለም አሳይተናል›› ነው ብለዋል። 

የጠቅላይ ሚኒስትሩ የማክሮ ኢኮኖሚ አማካሪና 
የኤክስፖርት ኮሚቴው አስተባባሪ አምባሳደር ግርማ ብሩ 
የስንዴ ምርት ለውጭ ገበያ የማቅረቡ ሂደት በተጀመረበት 
ወቅት እንዳሉት፤ የስንዴ ምርት እና የምግብ ፍጆታ ሚዛን 
ታይቶ በዘንድሮው በጀት ዓመት ኢትዮጵያ የአገር ውስጥ 
ፍጆታዋን ሸፍና 32 ሚሊዮን ኩንታል ስንዴ ለውጭ ገበያ 
የማቅረብ አቅም እንዳላት መናገራቸው ይታወሳል:: 

እስከ ቅርብ ጊዜ ባለው መረጃ ሱዳንና ኬንያን 
ጨምሮ ከስድስት ገዥዎች ጋር ስንዴ ወደ ውጭ ለመላክ 
የ3 ሚሊዮን ኩንታል ውል መፈረሙን መግለጻቸውን 
የኢትዮጵያ ዜና አገልግሎት መረጃ አመልክቷል። 
የረድኤትና ሌሎች የአገር ውስጥ ድርጅቶች ከውጭ 
የሚገዙትን በአገር ውስጥ እንዲተኩ በገንዘብ ሚኒስቴር 
በኩል የ2 ነጥብ 9 ሚሊዮን ኩንታል የውል ስምምነት 
እየተፈረመ እንደነበር መግለጻቸው ይታወሳል። የስንዴ 
የወጪ ንግዱ የሎጂስቲክስና የውጭ ምንዛሬን ከማስቀረቱ 
ባሻገር ተጨማሪ ገቢ እንደሚያስገኝ ታምኖበታል::

መረጃዎች እንደሚያሳዩት፤ ኢትዮጵያ ከዚህ ቀደም 
በእርዳታ የምትቀበለውን ስንዴ ጨምሮ በየዓመቱ ከ15 
እስከ 20 ሚሊዮን ኩንታል ስንዴ ከውጭ ታስገባ ነበር:: 
ከውጭ ለሚገዛ ስንዴም  በየዓመቱ እስከ 700 ሚሊዮን 
ዶላር ወጪ ስታደርግ ቆይታለች:: 

የስንዴ ልማቱንና የወጪ ንግዱን ቀጣይነት በማረጋገጥ ላይም በትኩረት መሰራት ይኖርበታል

ፍሬሕይወት አወቀ

ዓለም አቀፍ
በጋዜጣው ሪፖርተር

ካናዳ ከማክሰኞ የካቲት 22፣ 2015 ዓ.ም ጀምሮ 
መንግሥት በገዛው ‘ኤሌክትሮኒክስ’ ቲክቶክ መጠቀም 
ክልል ነው ማለቷን ቢቢሲ ዘግቧል።

ይህ ውሳኔ የተላለፈው የካናዳው ዋና የመረጃ መኮንን 
መተግበሪያው ለግላዊ መረጃ ደኅንነት አደጋ ነው የሚል 
ጥናት ምክረ-ሐሳብ ከሰጡ በኋላ መሆኑ ተሰምቷል።

የቲክቶክ ቃለ አቀባይ በካናዳ መንግሥት ውሳኔ 
ኩባንያው እንደተከፋ ገልጠዋል።

የአውሮፓ ኮሚሽን ተመሳሳይ ውሳኔ ካሳለፈ ከቀናት 
በኋላ ነው የካናዳ መንግሥት ይህን ይፋ ያደረገው።

ጠቅላይ ሚኒስትር ጀስቲን ትሩዶ እንዳሉት 
መተግበሪያው ለመረጃ ደኅንነት አስጊ እንደሆነ ጠቋሚ 
ፍንጮች ስላሉ ነው ውሳኔው የተላለፈው።

«ይህ የመጀመሪያው እርምጃ ሊሆን 
ይችላል።ምናልባትም የመጨረሻውም ሊሆን ይችላል» 
ሲሉ ሰኞ ዕለት በሰጡት ጋዜጣዊ መግለጫ ተናግረዋል።

ቲክቶክ ግላዊ መረጃን በመበዝበዝ ከፍተኛ ወቀሳ 
የሚደርስበት ሲሆን ከቻይና መንግሥት ጋር ያለው 
ቁርኝትም ያስተቸዋል።

አጫጭር ተንቀሳቃሽ ምስሎች ማጋሪያው መድረክ 
ባይትዳንስ የተሰኘው ኩባንያ ንብረት ነው።

የዩናይትድ ስቴትስ የፌዴራሉ መንግሥት ሠራተኞች 
ቲክቶክን እንዳይጠቀሙ የተከለከሉት ባለፈው የፈረንጆቹ 
ዓመት ነበር።

ሰኞ ዕለት ዋይት ሐውስ የመንግሥት መሥሪያ ቤቶች 
በሚቀጥሉት 30 ቀናት ከኤሌክትሮኒክስ መሣሪያዎቻቸው 
ቲክቶክን እንዲያስወግዱ ትዕዛዝ ሰጥቷል።

በርካታ የአሜሪካ ዩኒቨርሲቲዎች መተግበሪያውን 
ከኔትዎርኮቻቸው ላይ ያስወገዱት ሲሆን በሕንድና 
በሌሎች የእስያ አገራትም የመንግሥት መሥሪያ ቤቶች 
ተመሳሳይ እርምጃ እየወሰዱ ነው።

ኩባንያው፤ የቻይና መንግሥት መረጃውን 
እንደማያገኝበትና ቻይና ያለው ቲክቶክ ከሌላው ዓለም 

ፈፅሞ የተለየ መሆኑን ደጋግሞ ይናገራል።
ነገር ግን ባለፈው ዓመት ኩባንያው አንዳንድ 

የቻይና ቲክቶክ ሠራተኞች የአውሮፓውን መረጃ ሊያገኙ 
እንደሚችሉ አምኗል።

የአውሮፓ ኅብረት ኮሚሽን ሠራተኞች ከመጋቢት 15 
ጀምሮ ቲክቶክን በኮሚሽኑ ንብረት መጠቀም አይችሉም።

የካናዳ የመረጃ ደኅንነት ተቆጣጣሪዎች መተግበሪያው 
«አስፈላጊ የሚባሉ» መረጃዎችን ያለተጠቃሚዎች ፈቃድ 
እየሰበሰበ መሆን አለመሆኑን ለማጣራት ምርመራ 
ጀምረዋል።

ቶሮንቶ ሜትሮፖሊታን ዩኒቨርሲቲ ባስጠናው ጥናት 
መሠረት ከካናዳ ሕዝብ ሩብ ያህሉ ቲክቶከ ይጠቀማል።

የካናዳ ግምዣ ቤት ቦርድ ፕሬዚዳንት የሆኑት ሞና 
ፎርቲዬ መንግሥታቸው «የመንግሥትን መረጃዎች 
ለመጠበቅ ቁርጠኛ» መሆኑን ተናግረዋል።

በዚህ ሳምንት መንግሥት ገዝቶ ለሠራተኞች ካደላቸው 
ተንቀሳቃሽ ስልኮች ውስጥ ቲክቶክ ይጠፋል።

ምንም እንኳ መተግበሪያው መረጃን ሊያገኝ 
እንደሚችል መረጃዎች ቢኖሩም እስካሁን ድረስ 
የመንግሥት መረጃዎችን ማግኘት ችሏል ወይ የሚል 
አልተጣራም ብለዋል ባለሥልጣኗ።

የግምዣ ቤት ቦርድ ፕሬዚዳንትና ዋና የመረጃ አለቃ 
የሆኑት ሞና «ቲክቶክን በተንቀሳቃሽ ስልክ መጠቀም ስልኩ 
ላሉት መረጃዎች አጋልጦ ሊሰጥ ይችላል» ብለዋል።

ቲክቶክ ይህን ውሳኔ ተከትሎ ባወጣው መግለጫ 
የካናዳ መንግሥት ኩባንያውን ሳያማክር አሊያም በቂ 
ማስረጃ ሳይኖረው ይህን ማድረጉ አሳዛኝ መሆኑን ገልጧል።

መልካምሥራ አፈወርቅ 

ጊዜው  ሩቅ   አይደለም ።ጉዳዩን ብዙዎች  
እንደሚያስታውሱት    እገምታለሁ።ባልሳሳት  ቦታው  
‹‹ሰሚት››   ከሚባለው    ሰፈር    መንገድ ዳር ያለ አካባቢ  
ነው።ይህ ስፍራ   የአዳዲስ  ቤቶች  ግንባታ  በፍጥነት  
ይካሄድበታል።ወዳጆቼ! ‹‹በፍጥነት››  የምትለውን  ቃል  
የተጠቀምኩት    በምክንያት ነው።

በአካባቢው ከሚታዩ   ፈጣን    ግንባታዎች    መካከል  
በየቀኑ   ዕድገቱ   የሚጨምር  አንድ መለሎ  ሕንፃ ‹‹አጀብ››  
እያሰኘ ነው።ህንፃው   ሸንጡ እየሰፋ፣ አንገቱ  እየረዘመ    
ሽቅብ  መገስገሱን  ይዟል።ወዳጆቼ አሁንም   ‹‹ፍጥነት›› 
ይሉትን  ጨዋታ እንዳትዘነጉብኝ ።

እሁን  በየዕለቱ  የሚለወጠው ህንፃ ሌላ ዕቅድ 
ያለው ይመስላል።የታችኞቹ ወለሎች  በተለየ  መልክ 
ተቀይረዋል።ክፍሎቹ  በማራኪ ቀለም አምረውና  ተውበው  
በርና መስኮታቸው ተገጥሟል ።ከጥቂት ቀናት በኋላ ደግሞ    
የታችኞቹ  ክፍሎች  ግንባር  ላይ  የባንኮችን  ስያሜ    የያዙ   
አርማዎች  ተለጥፎባቸዋል ።ልብ በሉልኝ  ይህ ሁሉ  
የሚሆነው  የህንፃው  ሙሉ ግንባታ  በወጉ  ሳይጠናቀቅ 
ነው።ይህን  ስነግራችሁ  ‹‹እንዲህ   መከራየቱ   ብርቅ ነው 
እንዴ?››  ትሉኝ ይሆናል  ።እውነት ነው  ።ህንፃዎች   በወጉ  
ሳያልቁ  ግማሽ አካላቸው ለቅርጫ    መቅረቡ    ፈጽሞ   
ብርቅ  አይደለም።ደግሞስ    ፍጥነትና   ሩጫው ለምን ሆነና   
ከዚሁ   ግብ  ለመድረስም    አይደል?

ወደቀደመው  ጉዳዬ   ልመለስ   ወደ ታላቁ   ህንጻ   
ግንባታ ።ህንፃው  ከወገቡ  በታች እንዳማረበት  ቀጥሏል 
።የተከራዩት  ባንኮች  በወጉ  ስራ ጀምረዋል፤ ሌሎችም   
ቦታውን  ይዘው  ደንበኞችን   እያማተሩ ነው።የታችኛው  
ወለል ስራ ሲጀምር   የላይኛው ክፍል   ግንባታ   አልተገታም 
።ሁሌም የቀን  ሰራተኞች  ባሬላ    ተሸክመው   በእንጨት    

መወጣጫዎቹ   ከላይ ታች   ሲራወጡ   ይውላሉ ።
የተከራዩት  አካላት  አናታቸው  ላይ   የግንባታ  

ማሽኖች   እየተራወጡ፣ አቧራና የሲሚንቶ በረከት  ሲቅሙ  
መዋልን  ለምደዋል።ሁኔታው ‹‹ወደሽ ከተደፋሽ››ይሉት 
አይነት ነው።ደግሞስ   ሁለት  ወዶ  ይሆናል  እንዴ ? 
አይሆንም።

ወዳጆቼ!  እኛ እኮ  የላዩን   ሳያጋምሱ    የታቹን   አስውቦ   
ስራ  ማስጀመር    ልክ  አስኪመስለን  ለምደነዋል።እንዲህ  
ሲደረግ   የግንባታው  ጥራት፣የጊዜው ቆይታ ፈጽሞ 
አይታሰብም።ለሚከሰተው    ችግርም   ተጠያቂ  ይሉት  
አካል  የለም።እንደውም   ህንፃው  ሊጀመር  ገና  ጉድጓዱ  
ሲቆፈር  አንስቶ   ለወደፊቱ  የንግድ   ኪራይ   የሚሯሯጡ   
በርካቶች    ይመስሉኛል።

  የቀደመው  ጉዳዬን  አልዘነጋሁም ።አሁንም  
ሰሚት  አካባቢ  ካለው  ህንፃ ላይ ነኝ ።ይህ  ህንፃ  ዛሬ 
ከምን  እንደደረሰ  መረጃው የለኝም።ከጥቂት ዓመታት 
በፊት  የሆነበትን   እውነት  ግን   አሁንም   ድረሰ  
አስታውሳለሁ።ግንባታውንና  የንግድ   ሂደቱን   የጎንዮሽ  
ሲያጣድፈው     የሚውለው  ጅምሩ ፎቅ  ውሎው   በምሽት  
ሲተካ   ለደህንነቱ    ጥበቃዎች   ሲዞሩት   ያመሻሉ።

ጥበቃዎቹ   አንድም  በኪራይ  ላሉት   ድርጅቶች  
፣ሌላም ደግሞ  ለሙሉው የህንፃ  ንብረት  ቅኝት  የሚያደርጉ 
ናቸው።ከዕለታት በአንዱ ቀን ተረኞቹ  በስራ  ላይ ሳሉ  
የተለየ ድምጽ  ከጆሯቸው  ገባ ።ድምጹ  ቆየት፣ ዝግ  እያለ 
የሚያቃስት ነበር።ዘቦቹ  የጣር ያህል የሚሰማቸውን  
አስደንጋጭ  ድምጽ ለይተው አስኪያውቁት  በእጅጉ  
ተጨነቁ።

የምሽት ተረኞቹ እያረፈ ወደጆሯቸው  የሚደርሰውን 
ድምጽ ንቀው መተው   አልቻሉም።በስጋት  
እየተያዩ  በጥንቃቄ  ማዳመጥ ያዙ ።ድምጹ አሁንም  
ውሉን  አልሳተም።በቆይታ  እያቃሰተ  ወደእነሱ 

ይደርስል።አስጨናቂው ለሊት  እንደምንም ተጋምሶ ንጋቱ  
ተቃረበ።ጥበቃዎቹ እፎይ ያሉ መሰሉ።

በድንገት ግን  አስደንጋጩ   ጉዳይ  ሁኔታዎችን    ቀያየረ 
።እንደደራሽ  ወንዝ  ግልብጥ  ያለው ክስተት  በሀይለኛ    
ነጎድጓድ  ድምጽ   ታጅቦ  ስፍራውን  በከባድ    አቧራ  
ሸፈነው።ምድር ከሰማይ የተደበላቀ አስኪመስል ፍንድታው 
ርቆ አስተጋባ።ጅምሩ ህንጻ በራሱ ጊዜ እየፈረሰ፣ እየተናደ 
ነበር።ደግነቱ  ጠርጣራዎቹ  ጥበቃዎቹ   አስቀድመው  
ከስፍራው ርቀዋል።

ጠዋት  ላይ ጉዳዩ  ሲታይና  ሲሰማ  አንዳንዶች   
በንብረቱ  መውደም  እያዘኑ  ሁኔታውን  በቁጭት  
አጤኑት።በርካቶች ደግሞ በስፍራው ሰዎች ቢኖሩና 
የስራ ሰአት  ቢሆን  ሊፈጠር  የሚችለውን  ገምተው  
ተሳቀቁ።በወቅቱ ንብረትም  ይውደም፣  ሰዎችም  ይሙቱ፣  
ዜናው    የአንድ   ሰሞን ወሬ  ሆኖ እንደዋዛ  ተረሳ።

 በእርግጠኝነት  አሁን ላይ  መናገር  የሚቻለው  
የወደቀው   ተነስቶ፣ የወደመው  ተገንብቶ   ዳግም  ስራው  
ሊጠናከር   እንደሚችል  ነው።ይህ አይነቱ አጋጣሚ 
በአንድም በሌላም  በተለያዩ  አካባቢዎች  መከሰቱን 
እናውቃለን።ከንብረት  መውደም ባሻገር  የሰዎች ህይወት 
መጥፋቱን፣አካል መጎዳቱን ጭምር  ሰምተናል።ሁሌም ግን 
ከችግሩ  በፊት ሳይሆን  ከጉዳቱ በኋላ  እሳት አጥፊዎች 
መበራከታቸው  የሚያስገርም፣የሚያስተዛዝብ ነው ።

ከሰሞኑ  በአቃቂ   ቃሊቲ ክፍለ   ከተማ የሆነውን     
እናስታውስ።በአንድ ህንጻ ግንባታ ላይ  የነበሩ ሶስት ወጣቶች     
በተመሳሳይ   አደጋ ህይወታቸውን አጥተዋል።ከስፍራው 
ሲባል  እንደተሰማው አደጋው የደረሰው በግንባታው   
የጥራት ደረጃ ማነስ  ምክንያት ነው።ይህ  ጉዳይ  አስቀድሞ  
ሊደርስ እንደሚችል   ቢገመትም ለሰው ልጆች    ትኩረት   
አልተሰጠምና   ህይወት  ሊጠፋ ግድ ብሏል።በጣም  
የሚያስገርመው ጉዳይ  ከአደጋው በኋላ ተወሰደ የተባለው  

ፈጣን  ርምጃ  ነው።የወጣቶቹን ህይወት  ይመልሥ  
ይመስል የህንጻው  ግንባታ  ፈቃድ እንዲታገድ   ተደርጓል።

እንዲህ መደረጉ ‹‹ሳይቃጠል በቅጠል›› ይሉትን ምሳሌ  
የሚቃረን ይመስላል።ችግር  ከመድረሱ አስቀድሞ  ርምጃ  
መውሰድ ሲቻል  ህይወት ከጠፋ  ወዲህ የሚደረግ ውሳኔ 
የይምሰል  ጨዋታውን ያደምቃል።አንድን ጉድጓድ ከፍቶ 
አግርን  ከሰበሩ በኋላ ወጌሻ  ማፈላለጉ አይጠቅምም።ይልቅስ   
ከጉዳት በፊት ሜዳውን መደልደልና ለእርምጃ ምቹ 
ማድረጉ  ይበጃል።

 ከጥቂት ሳምንታት  በፊት በቱርክ  የደረሰው ርዕደ 
መሬት ተፈጥሯዊ አደጋ ቢሆንም መሰል  ርምጃዎች  
ተወስደዋል።ለአደጋው  መከሰት ምክንያት ናቸው የተባሉና 
ጥራት  የጎዳላቸው ህንፃዎች  እየተለዩ  እንዲፈርሱ  
ሆነዋል።ይህ አይነቱን ርምጃ  መውሰዱ  መልካም ነው  
ቢባልም  ጉዳዩ የዘገየ ነውና   ሲቃጠል  በቅጠል ከማድረግ 
አይዘልም።ችግሩ ከመከሰቱ  አስቀድሞ እነዚህ ህንጻዎች 
ፈርሰው  ቢሆን የአደጋውን  መጠን  መቀነስ   ይቻል  ነበር።

አንዳንዴ  የእኛም   ጉዳይ   እንዲሁ  ነው።ከመሆኑ 
በፊት   ከመጠንቀቅ  ይልቅ ከሆነ  በኋላ የፈሰሰን   ልናፍስ፣  
የወደመን  ልናቀና ፣   እንሮጣለን ።ይህ እውነት ደግሞ  
ለማንም፣  ለምንም  አይበጅም።ጉዳዩን        እንደነበልባሉ   
ከማድረግ  በቀር ።

 እሳት ከመቀጣጠሉ፣  ከመንደዱ  በፊት በቅጠል  
ቢያዳፍኑት  ፈጥኖ  ይጠፋል።ስር ከሰደደ፣  ከፋመ  በኋላ  
ሊቀርቡት   ቢሹ   ግን  ትርፉ   ቅጠሉን    አያይዞ  ራስን 
ማቀጣጠል  ብቻ  ይሆናል።ሁሌም  ‹‹ሲቃጠል በቅጠል›› 
ከማጥፋት፣ ሳይቃጠል  በቅጠል  ማዳፈኑ  መልካም ነው።ይህ  
መልዕክት   እንዲህ አይነቱን  ድርጊት ለምትደጋግሙ 
አካላት  ‹‹ይድረሰ›› ብለናል።‹‹ሲቃጠል በቅጠል›› ለማጥፋት   
ለምትጣደፉ    ፈጣን  ሯጮች  ሁሉ።አበቃሁ!  

መዝናኛ

ማረፊያ/ትዝብት

ካናዳ በመንግሥት ንብረት ቲክቶክ መጠቀምን ከለከለች

በጋዜጣው ሪፖርተር

በቱርክ በደረሰው የመሬት መንቀጥቀጥ የደረሰው 
ጉዳት ከ34 ቢሊዮን ዶላር በላይ እንደሚሆን የዓለም ባንክ 
አስታውቋል።

ይህ የጉዳት መጠን ከ2021 የቱርክ አጠቃላይ የአገር 
ውስጥ እድገት አራት በመቶውን ያክል እንደሚሸፍን እና 
የጉዳቱ የግምት መጠን የመልሶ ግንባታውን ያላካተተ 
መሆኑንም አመላክቷል።

ዛሬ ይፋ የሆነው የባንኩ የጉዳት ግምት ሪፖርት 
በሶሪያ በተከሰተው የመሬት መንቀጥቀጥ የደረሰውን 
ውድመት አላካተተም።

በዓለም ባንክ የቱርክ ዳይሬክተር ሀምቤርቶ ሎፔዝ 
እንደገለፁት፤ ሪፖርቱ ቱርክ ለመሬት መንቀጥቀጥ ከፍተኛ 

በቱርክ ርዕደ መሬት ከ34 ቢሊዮን
 ዶላር በላይ ንብረት ጠፍቷል

     ሲቃጠል  በቅጠል !

ትኩረት እንድትሰጥ እና የመሬት መንቀጥቀጥን የሚቋቋሙ 
መሠረተ ልማቶችን መገንባት እንዳለበት የሚያስጠነቅቅ 
ነው ብለዋል።

ከንብረት ጉዳት በተጨማሪ በቱርክ በመኖሪያ 
ሕንፃዎች ላይ በደረሰ ጉዳት 1 ነጥብ 25 ሚሊዮን የሚደርሱ 
ቱርካውያን ለጊዜው ቤት አልባ እንደሆኑ የዓለም ባንክ 
መግለፁን ኤ ኤፍ ፒን ጠቅሶ ሲ ጂ ቲ ኤን ዘግቧል።

ኢትዮጵያ በርዕደ መሬቱ የተነሳ በፍርስራሾች ውስጥ 
የተቀበሩ ሰዎችን ለማዳንና የተለያዩ ድጋፎችን ለማድረግ 
ከመከላከያ ሰራዊት፣ ከፌዴራል ፖሊስና የህክምና 
ባለሙያዎች የተውጣጣ የነፍስ አድን ቡድን ወደቱርክ ልካ 
ነበር።

የነፍስ አድን ቡድኑ የተሰጠውን ተልዕኮ አጠናቆ 
ወደኢትዮጵያ መመለሱ የሚታወስ ነው።



አለማየሁ ግዛው  

በእድሜ ገደብ በሚካሄዱ የታዳጊና ወጣቶች ስፖርታዊ 
ውድድሮች ሁሌም ከዕድሜ ጋር በተያያዘ ችግሮች 
ይገጥማቸዋል።ዕድሜን ማጭበርበር በነዚህ ውድድሮች 
የተለመደና ለኢትዮጵያ ስፖርት እድገትም እንቅፋት ሆኖ ዓመታትን 
ተሻግሯል።ይህም ለአወዳዳሪው አካልና ለሌሎች በትክክለኛ ዕድሜ 
ለሚወዳደሩ ታዳጊዎች ፈተና ሆኖ የቀጠለ ጉዳይ ከሆነ ውሎ 
አድሯል።በቅርቡ በአሰላ ከተማ በተካሄደው 11ኛው የወጣቶች 
አትሌቲክስ ሻምፒዮና ላይም ይህ ዕድሜን የማጭበርበር ችግር 
ጎልቶ በመታየቱ በመቶዎች የሚቆጠሩ አትሌቶች ከውድድር 
መታገዳቸው ይታወሳል።

ፌዴሬሽኑ በወቅቱ የተወሰደውን እርምጃ በርካቶች 
አድንቀዋል።ፌዴሬሽኑም ይሄን ችግር ለአንዴና ለመጨረሻ ጊዜ 
እንደማይታገስና እርምጃዎችን በመውሰድ እንደሚቀጥል አሳውቆ 
ነበር።

በዚህ ችግር የተነሳ ስጋት ተደቅኖበት የነበረውና ለመጀመሪያ 
ጊዜ በድሬዳዋ አስተናጋጅነት የተካሄደው 1ኛው የኢትዮጵያ 
ታዳጊዎች ፕሮጀክቶች አትሌቲክስ ሻምፒዮና የነበረ ቢሆንም 
ውድድሩ በተፈራው ልክ የዕድሜ ማጭበርበር ችግር ጎልቶ 
እንዳልታየበት ተጠቁሟል።

ውድድሩ በድሬዳዋ ስቴድየም ከየካቲት 15-19/2015 የተካሄደ 
ሲሆን ባለፈው እሁድ በደማቅ ሁኔታ ተፈጽሟል።ውድድሩ 
በዋናነት ዓላማ አድርጎ የተካሄደው እ.አ.አ ከሚያዝያ 19-23/2023 
በዛምቢያ ሉሳካ ለሚደረገው ከ18 እና ከ20 ዓመት በታች አትሌቲክስ 
ሻምፒዮና ተወዳዳሪዎችን ለመምረጥ ነው።

ውድድሩ ለአምስት ተከታታይ ቀናት ሲካሄድ በተለያዩ 
የዕድሜ እርከኖች በታዩ ፉክክሮች የጎላ የዕድሜ ማጭበርበር 
ችግሮች አልገጠመውም።

ሻምፒዮናው ለመጀመሪያ ጊዜ የተካሄደ እንደመሆኑ 
እድሜያቸው ከ18 ዓመት በታች የሆኑ ታዳጊዎች 

ገጽ 31

ስፖርት
አዲስ ዘመን ረቡዕ  የካቲት 22 ቀን 2015 ዓ.ም

ተሳትፈውበታል።ሁለት የከተማ አስተዳደሮችና ዘጠኝ ክልሎችም 
ተሳትፈዋል።በውድድሩ ዕድሜያቸው ከ18 በታች ወንድ 141፣ ሴት 
111 በድምሩ 251 ተሳትፈዋል።ዕድሜያቸው ከ16 ዓመት በታች 
የሆኑት ደግሞ ወንድ 132፣ ሴት 137 በድምሩ 269 ወጣቶች 
ተሳትፈዋል።በአጠቃላይ ከ18 ዓመት በታች፣ ከ16ዓመት፣ ከ15 
ዓመት በታች በሉት የዕድሜ እርከኖች በድምሩ 641 አትሌቶች 
መሳተፋቸውን ተገልጿል።

ውድድሩ የአጭር መካከለኛ ፣ረጅም ርቀትና የሜዳ ተግባራትን፣ 
ድብልቅ ሪሌ ጨምሮ በ17 የውድድር ተግባራት በተለያየ የዕድሜ 
እርከኖች ፉክክሮችን በማስተናገድ እንደተጠናቀቀም ታውቋል።

የኢትዮጵያ አትሌቲክስ ፌዴሬሽን የውድድርና ሥነሥርዓት 
ዳይሬክቶሬት አቶ አስፋው ዳኜ ውድድሩን አስመልክቶ ለአዲስ 

ዘመን በሰጡት አስተያየት፤ ውድድሩ የተካሄደው ከ18 ዓመት 
በታች ባሉ የዕድሜ እርከኖች መሆኑን ጠቁመው፣ ውድድሩ ሲካሄድ 
የ15 ዓመት አትሌትና የ17 ዓመት አትሌት አንድ ላይ መወዳደር 
ስለሌለበት ገና አቅማቸውና አካላቸው በመዳበር ላይ ያሉ የ15 
ዓመት አትሌቶች የራሳቸው ውድድር እንዳደረጉ ገልጸዋል።

እንደ አቶ አስፋው ገለፃ፣ የታዳጊ ፕሮጀክቶች ሻምፒዮና 
መጀመሩ መልካምና ይበል የሚያሰኝ ነው።ሁሉም መነሻው ፕሮጀክት 
እንደሆኑና ብዙ እምቅ እውቀትና ችሎታ ያላቸው አትሌቶች 
እራሳቸውን የሚያገኙበት ቦታ እንደሆነም ጠቁመዋል።የፕሮጀክቶች 
ስልጠና እንደየውድድር ተግባሩ ሯጭ የሚሆነው ሯጭ፣ ዘላይ 
የሚሆነው ዘላይ እና ወርዋሪ የሚሆነው ወርዋሪ ሆኖ ብቃቱ 
የሚለይበት እንደሆነም አስረድተዋል።በመሆኑም በፕሮጀክቶች 

ታቅፈው የሚገኙ አትሌቶች ውድድር ተዘጋጅቶላቸው እራሳቸውን 
ችለው መወዳደራቸው ትልቅና ለወደፊቱም መቀጠል የሚኖርበት 
መሆኑን ተናግረዋል።

ዕድሜን በተመለከተ በየክልሎቹ የሕክምና ኮሚቴ ተዋቅሮ 
ማጣሪያ መደረጉን የገለጹት አቶ አስፋው፣ በኢትዮጵያ አትሌቲክስ 
ፌዴሬሽን ከፍተኛ ሕክምና ባለሙያ በመታገዝ ድሬዳዋ 
ላይም ድጋሚ የማጣራት ሥራ መሠራቱን ገልጸዋል።በዚህም 
በሻምፒዮናው ምናልባት ጥቂት ያልጠሩ የዕድሜ ችግሮች ሊኖሩ 
ይችላሉ እንጂ 90% የሚሆኑ ተወዳዳሪዎች በተገቢው ዕድሜያቸው 
ተፎካክረዋል ማለት እንደሚቻል አቶ አስፋው አብራርተዋል።

በቀጣይም ለዕድሜ ትኩረት ተሰጥቶ እንደሚሠራና 
እንደ ሀገር ምልከታና ማጣራት (ሱፐርቪዥን) እንደሚኖር 
ተጠቁሟል።በማጣራቱ ሂደት ላይም የዳታ ቤዝ ተዘጋጅቶ 
የእያንዳንዱ ፕሮጀክት መረጃ ተመዝግቦ እንደሚቀመጥም 
ገልጸዋል።በዚህም አንድ በዳታ ቤዝ ውስጥ የፕሮጀክቶች መረጃ 
ከገባ ማንም በዕድሜ ጉዳይ ማጭበርበር እንደማይችልም 
አስረድተዋል።በዕድሜ ጉዳይ አጭበርብረው ወደ ውድድር 
የሚመጡ ክልሎች፣ ከተማ አስተዳደሮች፣ አሰልጣኞች፣ አትሌቶች 
በየደረጃው የማስጠንቀቂያ እንዲሁም የእርምት እርምጃ 
እንዲወሰድባቸው ከማድረግ ባሻገር እስከመታገድ የሚደርስ 
እርምጃ ሊወሰድባቸው እንደሚችል ፌዴሬሽኑ ግልጽ ማድረጉን 
ጠቁመዋል።

 ከድሬዳዋው ውድድር እንደ ግባት የተወሰደውና ሊሻሻል 
ይገባል ተብሎ የታመነበት ጉዳይም ከዕድሜ ጋር የተያያዘ 
መሆኑን ጠቁመው፣ ፍጹም ባይባልም እጅግ አበረታች ተስፋ 
መታየቱን አክለዋል።በቀጣይም ይህን ችግር ሙሉ በሙሉ 
ለመቅረፍ ጥረቱ ይቀጥላል ሲሉ አስረድተዋል።በዚህም 
በተገቢው ዕድሜ የሚወዳደር አትሌት ውጤታማና ለረጅም 
ጊዜ በስፖርቱ ውስጥ የመቆየት እድሉ ሰፊ በመሆኑ ትኩረት 
ተሰጥቶት እንደሚሠራበት ያላቸውን እምነት ገልጸዋል።

ተስፋ የታየበት የታዳጊ ፕሮጀክቶች አትሌቲክስ ሻምፒዮና    

የመጀመሪያው የታዳጊ ፕሮጀክቶች ሻምፒዮና በእድሜ ረገድ የጎላ ችግር አልገጠመውም፣

ግዥ የግልፅ ጨረታ ማስታወቂያ ጨረታ ቁጥር- 
ATA-NCB-W-2023-0004

በኢትዮጵያ ግብርና ትራንስፎርሜሽን ኢንስቲትዩት የአማራ ግብርና ትራንስፎርሜሽን ማዕከል የኔት ሼድ 
ግንባታ በግልፅ ጨረታ ከህጋዊ ስራ ተቋራጭ ድርጅቶች መካከል አወዳድሮ ግዥ ለመፈፀም ይፈልጋል::
ስለዚህ ማንኛውም በዘርፉ የተሰማራና በጨረታው መሳተፍ የሚፈልግ ስራ ተቋራጭ ድርጅት ዝርዝር 
የጨረታ ሰነዱን ከድርጅታችን ዋናው ቢሮ አዲስ አበባ ወይም ከአማራ ግብርና ትራንስፎርሜሽን ማዕከል 
ባህር ዳር የማይመለስ ብር 200.00 (ሁለት መቶ ብር) በመክፈል ማግኘት ይችላል::
የተጫራቾች መመሪያ፤
1. ተጫራቾች የዘመኑን ግብር ከፍለው የታደሰ የንግድ ፈቃድ የንግድ ምዝገባ የምስክር ወረቀት፣ 

የተጨማሪ እሴት ታክስ እና የTIN ሰርተፊኬት፤ በዘርፉ  ለመሰማራት የተሰጣቸውን ፈቃድ እና 
ተያያዥነት ያላቸውን የመልካም ስራ አፈፃፀም ማስረጃዎች ማቅረብ ይጠበቅባቸዋል::

2. ተጫራቾች አስፈላጊ የግንባታ መሳሪያዎችን እና የሰው ኃይል ስለማሟላታቸው ማስረጃዎችን ማቅረብ 
ይጠበቅባቸዋል።

3. ጨረታው መጋቢት 11 ቀን 2015 ዓ.ም ከቀኑ 8፡00 ሰዓት ተዘግቶ በዚሁ ቀን ከቀኑ 8:30 ሰዓት 
በባህርዳር ከተማ በሚገኘው የአማራ ግብርና ትራንስፎርሜሽን ማዕከል አረጋውያን ህንፃ 2ኛ ፎቅ 
መሰብሰቢያ አዳራሽ ተጫራቾች እና ሕጋዊ ወኪሎቻቸው በተገኙበት ይከፈታል።የጨረታው 
መዝጊያና መክፈቻ ቀን የስራ ቀን ካልሆነ ጨረታው በሚቀጥለው የሥራ ቀን በተመሣሣይ ሰዓት 
ተዘግቶ ይከፈታል።

4. ተጫራቾች ለጨረታ ዋስትና የብር 15,000.00 ሲፒኦ ወይም ያለቅድመ ሁኔታ ለገዥ የሚከፈል 
(አንኮንዲሽናል ባንክ ቢድ ጋራንቲ) ማስያዝ ይጠበቅባቸዋል።

5. ተጫራቾች የዋጋ ማቅረቢያቸውን እና ቴክኒካል ሰነዳቸውን ለየብቻ በተለያየ ፖስታ ማቅረብ 
ይኖርባቸዋል።

6. ይህ ጨረታ በመንግስት የግዥ መመሪያ መሰረት ተፈፃሚ ይሆናል።
7. ድርጅቱ በጨረታ ሰነዱ ላይ ከተገለፀው መጠን 25% ቢጨምር ወይም ቢቀንስ የጨረታ አሸናፊው 

ውል የመያዝ ግዴታ ይኖርበታል።
8. የጨረታው አሸናፊ አሸናፊነቱ በጽሁፍ ከተገለፀለት ቀን ጀምሮ በ10 ቀናት ውስጥ የጠቅላላ ዋጋውን 

10% የውል ማስከበሪያ ያለቅድመ ሁኔታ ለገዥ የሚከፈል (አንኮንዲሽናል ባንክ ጋራንቲ) በማሰራት 
ውል የመያዝ ግዴታ ይኖርበታል።

9. ድርጅቱ የተሻለ አማራጭ ካገኘ በዚህ ጨረታ አይገደድም ወይም ጨረታውን በሙሉ ሆነ በከፊል 
የመሰረዝ መብቱ የተጠበቀ ነው::

ለበለጠ መረጃ በስልክ ቁጥራችን 0930000355/0918711979 ደውለው መጠየቅ ይችላሉ፡:
               በኢትዮጵያ ግብርና ትራንስፎርሜሽን ኢንስቲትዩት የአማራ ግብርና 

ትራንስፎርሜሽን ማዕከል 
/ባህር ዳር/

የጨረታ ማስታወቂያ
የአገር ውስጥ ግልፅ ጨረታ ቀጥር ATA-NCB--2023-0006 

ድርጅታችን የኢትዮጵያ ግብርና ትራንስፎርሜሽን ኢንስቲትዩት፤ አማራ ግብርና ትራንስፎርሜሽን 
ማዕከል የተለያዩ የተሽከርካሪ ጎማዎችን እና መለዋወጫዎችን በግልፅ ጨረታ አወዳድሮ አቅም 
ካላቸውና በቀጥታ በመስኩ ከተሰማሩ አቅራቢዎች መግዛት ይፈልጋል።
የተጫራቾች መመሪያ፤
1. ማንኛውም በዘርፉ የተሰማራና በጨረታው መሳተፍ የሚፈልግ ድርጅት ዝርዝር የጨረታ ሰነዱን 

ከድርጅታችን ዋናው ቢሮ አዲስ አበባ ወይም ከአማራ ግብርና ትንስፎርሜሽን ማእከል ባህርዳር 
የማይመለስ ብር 200 (ሁለት መቶ) በመክፈል ማግኘት ይችላል።

2. ተጫራቾች የዘመኑን ግብር ከፍለው የታደሰ የንግድ ፈቃድ፣ የንግድ ምዝገባ የምስክር ወረቀት 
የተጨማሪ እሴት ታክስ እና የTIN ሰርተፊኬት በዘርፉ ለመሰማራት የተሰጣቸውን ፈቃድ እና 
ተያያዥነት ያላቸውን የመልካም ስራ አፈፃፀም ማስረጃዎች ማቅረብ ይጠበቅባቸዋል።

3. ጨረታው በባህርዳር ከተማ በሚገኘው መ/ቤት በ አረጋውያን ህንፃ 2ኛ ፎቅ ቢሮ ቁጥር 14 
ተጫራቾች እና ሕጋዊ ወኪሎቻቸው በተገኙበት መጋቢት 11 /2015 ዓ.ም በ 10፡00 ሰዓት 

ተዘግቶ በተመሳሳይ ቀን በ10፡30 ሰዓት ይከፈታል።

4. ተጫራቾች ለጨረታ ዋስትና ማስከበሪያ የጠቅላላ ዋጋውን 2% ሲፒኦ ወይም ያለቅድመ ሁኔታ ለገዥ 
የሚከፈል (አንኮንድሽናል ባንክ ቢድ ጋራንቲ) ማስያዝ ይጠበቅባቸዋል፡:

5. ተጫራቾች የጨረታ ሰነዳቸውን በሁለት የተለያዩ ኢንቨሎፖች (ቴክኒካል የመወዳደሪያ ሀሳብ እና 
ፋይናንሻል የመወዳደሪያ ሀሳብ) ማቅረብ አለባቸው::

6. ድርጅቱ በጨረታ ሰነዱ ላይ ከተገለፀው መጠን 25% ቢጨምር ወይም ቢቀንስ የጨረታ አሸናፊው 
ውል የመያዝ ግዴታ ይኖርበታል።

7. ጨረታው በመንግስት የግዥ መመሪያ መሰረት ተፈፃሚ ይሆናል።

8. የጨረታው አሸናፊ አሸናፊነቱ በጽሁፍ ከተገለፀለት ቀን ጀምሮ በ10 ቀናት ውስጥ የጠቅላላ ዋጋውን 
10% የውል ማስከበሪያ ያለቅድመ ሁኔታ ለገዥ የሚከፈል (አንኮንድሽናል ባንክ ጋራንቲ) በማሰራት 
ውል የመያዝ ግዴታ ይኖርበታል።

9. ድርጅቱ የተሻለ መንገድ ካገኘ ጨረታውን በሙሉም ሆነ በከፊል የመሰረዝ መብቱ የተጠበቀ ነው::
ለበለጠ መረጃ በስልክ ቁጥራችን 09-30-00-03-55 ወይም 09-18–71-19-79 ደውለው 
መጠየቅ ይችላሉ።

በኢትዮጵያ ግብርና ትራንስፎርሜሽን ኢንስቲትዩት፤ የአማራ ግብርና 
ትራንስፎርሜሽን ማዕከል

 /ባህር ዳር/

